
Tudalen 1

Mae cyfyngiadau ar y ddogfen hon

Eitem 2



Y Pwyllgor Amgylchedd a Chynaliadwyedd 

 

Papur gan y Gweinidog Cyfoeth Naturiol a Bwyd 

 

 

1. Yn ystod yr Hydref y llynedd, cyhoeddais ddatganiad lefel uchel, 'Creu Dyfodol 

Cadarnach a Mwy Ffyniannus', a oedd yn dangos sut y mae fy adran i wedi 

cyfrannu at amcanion, gweledigaeth ac uchelgais gyffredinol Llywodraeth 

Cymru, a sut y mae'n parhau i wneud hynny.   

 

http://www.assemblywales.org/cy/bus-home/bus-business-fourth-assembly-

written-ministerial-statements/dat20131022-

e1.pdf?langoption=3&ttl=Creu%20Dyfodol%20Cadarnach%20a%20Mwy%20Ffyniann

us%20%28PDF%2C%20266KB%29  

 

2. Mae'n nodi fy ymrwymiad tuag at sicrhau budd economaidd, cymdeithasol ac 

amgylcheddol trwy gyfrwng rheolaeth well a mwy cydgysylltiedig a rhagweithiol 

o'n hadnoddau naturiol.  Rydw i wedi ystyried yr holl offerynnau sydd ar gael i 

mi mewn ffordd ofalus, gan gynnwys rheoliadau, polisïau a chyllid, gan 

weithredu pecyn o fesurau y maent yn cyflawni canlyniadau strategol y 

Llywodraeth hon gyda'i gilydd.  Mae'r papur hwn yn nodi'r meysydd a nodwyd 

gennyf i fel y rhai y dylid rhoi blaenoriaeth iddynt (yn ogystal â'r wybodaeth 

benodol y gofynnodd y Pwyllgor amdani yn ei lythyr ar 5 Chwefror) a'r cyllid 

dilynol a neilltuwyd er mwyn eu cyflawni, law yn llaw gyda dadansoddiad 

cynhwysfawr o'm cyllideb. 

 

Blaenoriaethau i'w gweithredu 

 

Twf Gwyrdd 

 

3. Mae gan Gymru fantais gymharol naturiol pan ystyrir yr adnoddau sy'n ofynnol 

ar gyfer twf gwyrdd.  Mae datblygiad seilwaith gwyrdd yng Nghymru yn 

nodwedd bwysig o'r gwaith o gyflawni ein huchelgais o ran twf gwyrdd ac 

mae'n rhan bwysig o'r broses o gyflawni ein hymrwymiad i fynd i'r afael â 

newid hinsawdd ac wrth gynorthwyo Cymru ffyniannus. 

 

4. Mae twf gwyrdd yn dynodi newid yn y ffordd y byddwn yn ystyried twf 

economaidd - mae'n amlygu'r ffaith bod modd i ni gyflawni amcanion 

economaidd ac amgylcheddol ar yr un pryd.  Mae Twf Gwyrdd yn dda i fyd 

busnes ac rydw i'n datblygu'r dull gweithredu ar y cyd gyda Gweinidog yr 

Economi, Gwyddoniaeth a Thrafnidiaeth.  Yn ogystal, mae egwyddorion 

Seilwaith Gwyrdd yn cyd-fynd yn llwyr gyda'n hystyriaethau a'n hamcanion ar 

gyfer rheolaeth adnoddau naturiol integredig a nodir ym Mhapur Gwyn Bil yr 

Amgylchedd. 

 

5. Sefydlwyd Grŵp Llywio Twf Gwyrdd, a arweinir ar y cyd gan Peter Davies a’r 

Athro Garel Rhys, er mwyn llywio a chynnig cyngor am yr agenda twf gwyrdd, 

gan gychwyn gydag adolygiad o Astudiaeth Sylfaenol Twf Gwyrdd i Gymru. 

 

6. Mae'r broses o newid i garbon isel yn allweddol i'n gweledigaeth ar gyfer 

economi werdd ffyniannus ac fel adran, rydym yn gweithio i sicrhau bod Cymru 

yn manteisio i'r eithaf - er enghraifft, ar ynni carbon isel.  Byddwn yn 

canolbwyntio ar sicrhau ein bod yn sicrhau'r budd mwyaf ag y bo modd i 

Gymru gan ddatblygiadau ynni;  ar gyfer busnesau, cymunedau a'n 

hamgylchedd, gan greu cyflogaeth leol ac incwm y bydd modd ei ail-fuddsoddi 

yn ein hardaloedd lleol. 

 

7. Yn fuan, byddwn yn cyhoeddi Cynllun Cyflawni Ynni Cymru, a fydd yn disgrifio 

sut y byddwn yn datblygu ein huchelgais i fanteisio i'r eithaf ar y broses o 

symud i economi carbon isel a nodir yn Ynni Cymru:  Newid Carbon Isel. 

 

8. Mae'r Cynllun hyn dwyn ynghyd camau gweithredu ar draws nifer o bortffolios 

Gweinidogol, gan ddangos sut y maent yn cyflawni'r uchelgais a nodir yn Ynni 

Cymru ar y cyd, a sut y maent yn canolbwyntio ar alluogi'r buddsoddiad a 

hefyd, ysgogi'r budd i Gymru. 

 

9. Yn ogystal, hoffwn ddarparu amgylchedd polisi sy'n galluogi cynlluniau ynni 

adnewyddadwy cymunedol ac ar raddfa fach i ffynnu yng Nghymru.  Felly, rydw 

i'n datblygu cynlluniau gyda rhanddeiliaid i ymestyn y cymorth ar gyfer y sawl 

sy'n dymuno manteisio ar brosiectau ynni adnewyddadwy cymunedol a 

phrosiectau ynni adnewyddadwy eraill ar raddfa fach.  Byddaf yn ceisio 

manteisio ar gyllid Ewropeaidd, sy'n cynnwys rhoi blaenoriaeth i gynorthwyo 

ynni adnewyddadwy gwasgaredig ac ar raddfa fach, a bydd hyn yn rhan 

annatod o'r Cynllun Datblygu Gwledig (RDP). 

 

10. Yn ogystal, rydw i'n cyd-ddatblygu gwelliannau i Ynni'r Fro ar hyn o bryd 

gyda rhanddeiliaid, yn unol ag argymhellion y gwerthusiad canol tymor o'r 

cynlluniau.  Yn ogystal, roedd y gwerthusiad yn cydnabod bod nifer o'r 

rhwystrau mawr wrth ddatblygu y tu hwnt i gynllun a chwmpas y cynllun 

presennol, megis cynllunio, caniatáu a sicrhau cysylltiadau grid.  Rydym eisoes 

yn gweithio gyda rhanddeiliaid mewnol ac allanol er mwyn dechrau mynd i'r 

afael â'r rhwystrau hyn. 

 

11. Yn ogystal, fel catalydd pellach ar gyfer buddsoddi yn yr economi werdd, 

rydym yn gweithio i sicrhau bod ein polisi a'n fframweithiau rheoleiddio yn 

nodi'r cyfleoedd a gynigir gan ein hadnoddau naturiol, gan gynorthwyo'r 

broses o greu marchnadoedd newydd a'r arloesedd i fanteisio arnynt. 

 

12. Ym maes rheoli carbon a dŵr er enghraifft, ceir cyfleoedd i wobrwyo 

rheolwyr tir am y gwasanaethau a'r budd i'r cyhoedd a ddarperir ganddynt, 

wrth weithredu mewn ffordd ataliol i leihau'r gost i gymdeithas.  Fe'ch cyfeiriaf 

at baragraffau 56-57 i weld mwy am hyn. 

 

13. Yn ogystal, rydw i'n datblygu camau gweithredu mewn perthynas â'r Polisi 

Amaethyddol Cyffredin (PAC), bwyd a'r môr, ymhlith pethau eraill - fe'ch 

cyfeiriaf at weddill y papur hwn. 

 

Defnyddio adnoddau mewn ffordd effeithlon 

 

14. Fel sy'n cael ei gydnabod yn eang ym myd busnes, mae defnyddio adnoddau 

mewn ffordd effeithlon yn arbed arian;  mae'n gostwng biliau a defnydd, yn 

ogystal â chreu swyddi newydd a chyfleoedd masnachol trwy gadwyni cyflenwi. 

15. Er enghraifft, mae fy Rhaglen Caffael Seilwaith Gwastraff (WIPP) wedi 

goruchwylio'r canlynol: 

- Prosiect GwyriAD (AD) – 15 swydd - adeiladu, 3 swydd - gweithrediad 

- Gogledd Ddwyrain Cymru (AD) – 15 swydd – adeiladu, 3 swydd 

amcangyfrifedig – gweithrediad. 

- Canolbarth Cymru (AD) – 3 swydd - cludo nwyddau 

     - Cwm Yfory (AD) – 15 swydd – adeiladu 

- Prosiect Gwyrdd (Gweddilliol) – hyd at 360 swydd – adeiladu, 36 swydd amser 

llawn yn ôl y rhagolygon – gweithrediadau. 

- Gogledd Cymru (Gweddilliol) – rhagolwg o 200/250 swydd – adeiladu;  30/40 

swydd – gweithrediad. 

 

Yn ogystal, bydd y cyfleusterau hyn yn gwneud cyfraniad arwyddocaol i'r 

broses o gynhyrchu ynni adnewyddadwy yng Nghymru, gydag allbwn trydanol 

cyfunol o oddeutu 71MW, sy'n cyfateb â 10% o'r cartrefi yng Nghymru 

 

16. O blith y naw prosiect o fewn WIPP, mae pump wedi dyfarnu contractau 

erbyn hyn a bydd Agweddau Ariannol y pedwar sy'n weddill yn cael eu Cwblhau 

erbyn diwedd 2014.  Ym mis Rhagfyr, dyfarnodd y prosiect gwastraff 

gweddilliol cyntaf, partneriaeth Prosiect Gwyrdd sy'n cynnwys pum awdurdod, 

ei gontract i Viridor.  Trwy gyfrwng y broses gydweithio gymhleth hon, 

llwyddodd y bartneriaeth i gwblhau proses gaffael gystadleuol a chadarn sydd 

wedi arbed £500m i'r awdurdodau partner dros gyfnod y contract sef 25 o 

flynyddoedd, o'i gymharu gyda pharhau gyda'u trefniadau tirlenwi presennol.  

Disgwylir i'r ail brosiect gwastraff gweddilliol, Partneriaeth Trin Gwastraff 

Gweddilliol Gogledd Cymru, i ddyfarnu ei chontract yn ystod yr haf 2014.  Mae 

Llywodraeth Cymru yn gweithio gyda'r awdurdodau sy'n weddill i gytuno ar 

ddulliau gweithredu partneriaeth ar gyfer eu prosiectau, er mwyn sicrhau 

datrysiadau trin gwastraff gweddilliol hirdymor.  Yr un mwyaf datblygedig o 

blith y rhain yw partneriaeth Cwm Yfory, sy'n bwriadu cyhoeddi tendr 

Cyfnodolyn Swyddogol yr Undeb Ewropeaidd (OJEU) yn ystod y gwanwyn 2014. 

 

17. Mae'n ffocws ar ddefnyddio adnoddau mewn ffordd effeithlon - trwy 

gyfrwng polisïau megis rheoli gwastraff mewn ffordd gynaliadwy - yn creu 

incwm trwy droi gwastraff yn adnodd ac mae'n darparu eitemau rhad i'r rhai y 

maent yn cael eu heffeithio gan dlodi, megis nwyddau cartref amldro. 

 

18. Wrth geisio defnyddio adnoddau mewn ffordd fwy effeithlon, byddwn yn 

parhau gyda'n gwaith llwyddiannus i weithredu Tuag at Ddyfodol Diwastraff, 

strategaeth wastraff Cymru, trwy gyflawni Cynlluniau Sector.  Bydd y rhain yn 

nodi cynigion er mwyn:  lleihau gwastraff;  gwella gallu busnesau i gystadlu a 

diogelwch swyddi trwy ostwng costau busnesau;  creu swyddi newydd mewn 

diwydiannau ailgylchu newydd yng Nghymru;  a chynyddu diogelwch 

adnoddau.  Mae'r cynlluniau diweddaraf yn cynnwys Cynllun Sector 

Diwydiannol a Masnachol a Chynllun Sector Cynhyrchu Bwyd, Gwasanaeth a 

Manwerthu. 

 

19. Ddiwedd y llynedd, lansiais gynlluniau uchelgeisiol i atal gwastraff yng 

Nghymru.  Mae'r Rhaglen Atal Gwastraff yn nodi sut y mae modd i fusnesau ac 

aelwydydd yng Nghymru ailddefnyddio neu ymestyn oes cynhyrchion, gan 

leihau effaith amgylcheddol gwastraff ac arbed arian ar yr un pryd. 

 

20.  Hoffwn dorri'r cyswllt rhwng cynhyrchu gwastraff a thwf economaidd.  

Rydw i wedi ymrwymo i sicrhau cyflawniad o ran yr economi, ac mae sicrhau 

cyflenwad iach adnoddau naturiol yn allweddol i hyn.  Nid yw'r rhain yn nodau 

sy'n mynd yn groes i'w gilydd;  mae modd gwneud arbedion ariannol enfawr. 

 

21. Llwyddodd awdurdodau lleol yng Nghymru i gyflawni targed uchelgeisiol y 

llynedd, sef ailgylchu 52% o'u gwastraff trefol.  Byddant yn cyflawni rôl mawr 

wrth sicrhau cyfradd ailgylchu o 70% yng Nghymru erbyn 2025, a dim 

gwastraff o gwbl erbyn 2050, sef y targedau yn ein strategaeth Tuag at 

Ddyfodol Diwastraff.  Mae'r targedau hyn yn golygu ein bod yn rhoi ffocws 

eglur ar ailddefnyddio, ailgylchu a chompostio, yn ogystal ag atal gwastraff yn 

y lle cyntaf. 

 

22. Yn gynharach eleni, cyhoeddais y byddai'n Rhaglen Newid Gydweithredol yn 

cael ei hymestyn - ac y byddai'n rhedeg tan o leiaf ddiwedd blwyddyn ariannol 

2015/16.  Eleni, mae Llywodraeth Cymru yn darparu gwerth £3.5m ar gyfer 

awdurdodau lleol, a bydd hwn yn codi i £4m bob blwyddyn o 2014/15 (llinell 

BEL 2190). 

 

23. Defnyddir y cyllid hwn er mwyn buddsoddi mewn prosiectau sy'n gwella 

cyfraddau ailgylchu ac ansawdd y deunydd a gesglir, wrth i ni symud tuag at 

sefyllfa lle na welir unrhyw wastraff yng Nghymru.  Hoffwn weld cynghorau yn 

rhannu syniadau da ac arferion da trwy gyfrwng y Rhaglen, er mwyn iddynt allu 

gwella'u perfformiad a'u heffeithlonrwydd. 

 

Cadernid 

 

24. Cadernid ein hadnoddau naturiol yw'r sylfaen gadarn y mae'n cymdeithas yn 

dibynnu arni.  Rydym yn gweithio gyda phartneriaid er mwyn cymryd camau ar 

y cyd i wella cadernid ac amrywiaeth ein hadnoddau naturiol a'r sectorau 

allweddol sy'n dibynnu arnynt.  Trwy gyfrwng ymaddasu i Newid Hinsawdd a'n 

cynlluniau ymaddasu sectorol, rydym yn gweithio i sicrhau cadernid o ran 

canlyniadau newid hinsawdd hefyd. 

 

25. Un o ganlyniadau newid hinsawdd yw'r ffaith y bydd cyfnodau o dywydd 

difrifol ac anrhagweladwy yn dod yn fwy cyffredin.  Yn dilyn y stormydd yn 

ddiweddar, rydym wedi cysylltu â'r holl gynghorau yr effeithiwyd arnynt er 

mwyn cael adroddiadau cychwynnol am y difrod a achoswyd i seilwaith 

amddiffyn yr arfordir ac asedau arfordirol eraill, a'r anghenion cyllid 

amcangyfrifedig. 

 

26. Law yn llaw gyda hyn, rydw i wedi gofyn am adolygiad dau gam ynghylch 

effeithiau stormydd Rhagfyr ac Ionawr ar seilwaith amddiffyn yr arfordir ac 

amddiffyn rhag llifogydd.  Cyhoeddwyd rhan gyntaf yr adolygiad ym mis 

Chwefror ac mae'n dynodi, er bod y stormydd a'r amodau arfordirol cysylltiedig 

wedi cyrraedd lefelau a ffyrnigrwydd nas gwelwyd yng Nghymru ers nifer o 

flynyddoedd, bod llai nag 1% o'r eiddo a'r tir amaethyddol sydd mewn perygl 

wedi dioddef llifogydd mewn gwirionedd.  Heb y buddsoddiad mewn 

amddiffynfeydd rhag llifogydd dros y deng mlynedd diwethaf, mae'r adroddiad 

yn awgrymu y byddai effaith y stormydd a gafwyd yn ddiweddar wedi bod 

lawer yn fwy mewn cymunedau arfordirol, ac y byddai'r risg o bobl yn colli eu 

bywyd wedi bod yn uwch. 

 

27. Roeddwn yn benderfynol o helpu'r awdurdodau hynny a oedd yn wynebu 

costau sylweddol i drwsio amddiffynfeydd rhag llifogydd hanfodol, ac ar ôl 

adolygu fy nghyllidebau Rheoli Perygl Llifogydd ac Erydu Arfordirol, trefnais y 

byddai £3 miliwn ar gael yn syth yn ystod y flwyddyn ariannol hon (llinell BEL 

2230) er mwyn cynorthwyo gwaith brys i'n seilwaith ar gyfer amddiffyn yr 

arfordir ac amddiffyn rhag llifogydd.  Bydd y cymorth hwn, ynghyd â'r £1.6m (a 

ddarparwyd gan y portffolio Economi, Gwyddoniaeth a Thrafnidiaeth) er mwyn 

cynorthwyo busnesau a thwristiaeth yr effeithiwyd arnynt gan y stormydd, yn 

sicrhau bod modd i'n cymunedau arfordirol sicrhau adferiad llawn, gan barhau 

i allu wrthsefyll stormydd a digwyddiadau yn y dyfodol. 

 

28. Yn ogystal, rydw i'n ystyried dewisiadau ariannol er mwyn rhoi sylw i'r 

costau sy'n weddill er mwyn gwneud gwaith trwsio ar yr arfordir a nodwyd yn 

yr adolygiad, y tu hwnt i'r cynlluniau llifogydd hynny y maent eisoes wedi cael 

eu cynllunio ar gyfer 2014/15. 

 

29. Mae Llywodraeth Cymru yn buddsoddi dros £240 miliwn mewn 

amddiffynfeydd arfordirol ac amddiffynfeydd rhag llifogydd (llinell BEL 2230) 

yn ystod cyfnod y Lywodraeth hon.  Yn ogystal, byddwn yn cael dros £50 

miliwn gan Gronfa Datblygu Rhanbarthol Ewrop yn ystod y cyfnod, gan leihau'r 

peryglon ar gyfer dros 7,000 o gartrefi a busnesau ar draws Cymru. 

 

30. Mae modd gweld manylion am y cyllid cyfalaf a neilltuwyd ar gyfer 

Cynlluniau Rheoli Peryglon Arfordirol a Llifogydd ar dudalennau 12 i 14. 

 

31. Rydw i'n parhau i weithio gyda fy nghydweithwyr Gweinidogol, yn enwedig 

mewn perthynas ag adfywio, llywodraeth leol a threftadaeth, er mwyn cydlynu 

ein hymateb fel llywodraeth tuag at y llifogydd ac er mwyn nodi ffynonellau 

cyllid posibl eraill.  Yn ogystal, rydw i'n archwilio amrediad o ddewisiadau 

cyllido o fewn a thu hwnt i Lywodraeth Cymru, ac mae'r trafodaethau yn parhau 

gyda Llywodraeth y DU a'r Comisiwn Ewropeaidd.  Rydw i eisoes wedi 

ysgrifennu at yr Ysgrifennydd Gwladol, Owen Paterson, yn dilyn y 

cyhoeddiadau a wnaethpwyd gan Lywodraeth y DU yn ddiweddar ynghylch 

cyllido, er mwyn sicrhau bod Cymru yn cael cyllid canlyniadol o unrhyw arian 

newydd a gyhoeddir yn Lloegr, yn unol â pholisi'r Datganiad Cyllid. 

 

32. Dros y chwe mis diwethaf, mae dros 1,100 o gartrefi a busnesau wedi cael 

budd o drefniadau gwell er mwyn diogelu rhag llifogydd.  Dros y chwe mis 

nesaf, bydd ychydig dros 1,000 o gartrefi a busnesau yn cael budd.  Mae 

ymgyrchoedd er mwyn codi ymwybyddiaeth o lifogydd wedi codi 

ymwybyddiaeth 8,310 o bobl dros y chwe mis diwethaf, a byddant yn cyrraedd 

16,000 pellach dros y chwe mis nesaf. 

 

33. Mae rheoli risg llifogydd mewn ffordd effeithiol yn gofyn am drefniadau 

gweithio mewn partneriaeth agos rhwng Llywodraeth Cymru, awdurdodau lleol, 

Cyfoeth Naturiol Cymru a phartïon eraill a chanddynt fuddiant. 

34. Mae Cynlluniau Rheoli Traethlin (SMP) yn ddogfennau strategol allweddol a 

fydd yn cyfeirio ein gwaith rheoli risg ar hyd yr arfordir.  Rydym wedi annog ac 

ariannu grwpiau arfordirol awdurdodau lleol a Chyfoeth Naturiol Cymru i 

baratoi'r cynlluniau yn unol â'n canllawiau ni. 

 

35. Mae grwpiau arfordirol awdurdodau lleol a Chyfoeth Naturiol Cymru yn 

gyfrifol am baratoi a chytuno ar bolisïau cynlluniau Rheoli Traethlin drafft, ond 

yna, rhaid iddynt gael eu cyflwyno i Lywodraeth Cymru er mwyn eu 

cymeradwyo'n derfynol.  Yn ogystal, mae rheoliadau amgylcheddol Ewropeaidd 

mewn grym sy'n mynnu bod Cynlluniau Rheoli Traethlin rhanbarthol yn cael eu 

cymeradwyo gan Lywodraeth Cymru, neu fel arall, fe allent arwain at dor-

dyletswydd Ewropeaidd. 

 

36. Mewn man arall, fel yr adroddais yn ystod Cyfarfod Llawn ym mis Ionawr, 

rydw i eisoes wedi rhoi sylw i rai o argymhellion adolygiad Kevin Roberts 

ynghylch cadernid y diwydiant amaeth yng Nghymru a bwriadaf gyflawni ei holl 

argymhellion eraill, y bydd nifer ohonynt yn cael eu datblygu fel rhan o'm 

hymgynghoriad am y Cynllun Datblygu Gwledig (RDP) a lansiwyd ym mis 

Chwefror. 

 

37. Un o argymhellion allweddol cam cyntaf yr adolygiad oedd yr angen i 

sefydlu cynllun rheoli wrth gefn, yn ychwanegol i drefniadau ymateb brys 

sefydledig Llywodraeth Cymru, er mwyn helpu i ddelio gydag achosion neilltuol 

o dywydd difrifol a phroblemau eraill i gymunedau gwledig ac amaethyddol.  

Bellach, penodwyd rheolwr cadernid gwledig yn fy adran, ac mae'r gwaith o 

weithredu argymhellion cychwynnol Kevin wedi hen gychwyn.  Mae'r gwaith 

hwn wedi cynnwys creu rhwydwaith cadernid , a arweinir gan swyddogion o'm 

hadran i, sy'n gallu helpu i gasglu gwybodaeth fanwl a chyflym ar lawr gwlad 

yn ystod unrhyw sefyllfaoedd a fydd yn dod i'r amlwg yn y dyfodol - agwedd a 

oedd yn arbennig o anodd yn ystod y gwanwyn y llynedd.  Rydym wedi cyfarfod 

gyda rhanddeiliaid o fyd amaeth a rhanddeiliaid eraill er mwyn helpu i symud y 

gwaith hwn yn ei flaen.  Croesawaf eu cefnogaeth ar gyfer ein cynigion yn fawr.  

Mae hon yn ymdrech a rennir yn sicr ddigon. 

 

38. Ar gyfer ail gam ei adolygiad, mae'r dadansoddiadau ariannol a'r 

dadansoddiadau eraill a gynhaliwyd gan Kevin yn amlygu'r ffaith mai ein 

ffermwyr defaid a gwartheg mynydd yw'r rhai mwyaf tebygol o wynebu 

anawsterau sy'n ymwneud â'r tywydd ac sy'n ymwneud ag ansefydlogrwydd 

ehangach yn y farchnad.  Nid yw hyn i ddweud bod y sector llaeth nac unrhyw 

sector arall o fewn y diwydiant amaeth yn rhydd rhag y problemau hyn, ond ar 

y cyfan, mae'n ymddangos eu bod mewn sefyllfa well, ac mewn rhai achosion, 

eu bod wedi paratoi'n well trwy gyfrwng gweithgarwch cynllunio busnes 

effeithlon ac effeithiol, er mwyn ymdopi gyda'r canlyniadau.  

 

39. Felly, mae'r adroddiad yn nodi bod angen cymorth cyhoeddus parhaus ar 

ein ffermydd mynydd er mwyn iddynt oroesi ac yna, ffynnu, ond mae'n 

argymell yn gryf mai cymorth gan weithgarwch datblygu busnes hirdymor ac 

yn y tymor canolig ddylai fod y ffordd ymlaen, yn hytrach na chymhorthdal 

uniongyrchol parhaus ac sy'n lleihau.  Dyma pam ei fod yn argymell 

trosglwyddiad llawn o 15%, sydd ar gael trwy gyfrwng gweithgarwch diwygio 

PAC, o daliadau uniongyrchol colofn 1 i'r rhaglen ddatblygu wledig newydd. 

40. Cyhoeddais benderfyniadau am PAC ar 14 Ionawr - eu nod yw ceisio sicrhau 

llwyddiant amaeth yng Nghymru yn yr hirdymor, ac nid yn y tymor byr yn unig, 

a chreu'r sylfaen fwyaf cadarn ag y bo modd ar ein cyfer, er mwyn i ni wynebu'r 

sialensiau sydd o'n blaenau. 

 

41. Mae fy mhenderfyniadau yn cydnabod bod cyllideb PAC yn debygol o 

ostwng ymhellach ar ôl 2020 a bod yn rhaid i Gymru ddefnyddio'r gyllideb sy'n 

parhau i fod yn hael ar gyfer y cyfnod nesaf tan 2019 (cyfanswm o oddeutu 

€2.6 biliwn ar gyfer y ddau Golofn) er mwyn addasu ei diwydiant amaeth ar 

gyfer dyfodol ariannol llymach. 

 

42. At hynny, bydd fy nghynlluniau newydd ar gyfer Glastir yn datblygu 

cadernid o fewn y diwydiant amaeth yng Nghymru.  Bydd cynigion yn 

cynorthwyo bioamrywiaeth a thwf gwyrdd mewn ffordd well hefyd - a bydd yn 

broses haws a chyflymach i ffermwyr fanteisio arni.  Eu nod yw helpu busnesau 

amaethyddol yng Nghymru i ymateb i sialensiau amgylcheddol allweddol, ac fe 

ddylai ei gwneud yn haws iddynt ddarparu nwyddau a gwasanaethau 

amgylcheddol sy'n cyd-fynd â'u gweithgarwch cynhyrchu masnachol.  Bydd yr 

ymgynghoriad yn dod i ben ar 28 Mawrth. 

 

43. Yn ogystal, rydym yn gweithio i ddatblygu cadernid yr economi fwyd yng 

Nghymru ac i wella gallu a chapasiti busnesau bwyd i gystadlu mewn ffordd 

effeithiol yn y wlad hon ac mewn gwledydd tramor 

 

44. Ym mis Rhagfyr, cyhoeddais Ddatganiad Ysgrifenedig i'r Cynulliad wrth i mi 

lansio ymgynghoriad eang am fy Nghynllun Gweithredu drafft ar gyfer y 

Diwydiant Bwyd a Diod.  Rydw i wedi amlinellu targedau uchelgeisiol o ran twf;  

cynnydd o 30% yn y ffigurau gwerthu a gwerth 10% ar ffurf gwerth ychwanegol 

yn y sector bwyd ac amaeth erbyn 2020.  Rhaid i dwf fod yn wyrdd a bydd 

busnesau yn cael eu cynorthwyo i weithredu mewn ffordd fwy effeithlon mewn 

perthynas â dŵr, gwastraff a rheoli ynni.  Cyflawnir y Cynllun mewn 

partneriaeth gyda'r diwydiant er mwyn sicrhau bod y gadwyn gyflenwi gyfan yn 

gweithredu yn y ffordd fwyaf gynaliadwy, effeithlon a phroffidiol. 

 

45. Rydw i wedi cynnal nifer o ddigwyddiadau ar draws Cymru er mwyn 

ymgynghori gyda'r cyhoedd, ac rydw i'n ddiolchgar i bawb a wnaeth neilltuo 

amser i fynychu un o'r digwyddiadau hyn.  Caiff y cynllun terfynol ei lansio yn 

nes ymlaen yn ystod y gwanwyn eleni. 

 

46. Ym mis Ionawr, cyflawnais yr ymrwymiadau a wneuthum trwy arwain taith 

fasnach er mwyn arddangos cig oen Cymreig o'r radd flaenaf mewn 

marchnadoedd newydd ac mewn marchnadoedd sy'n tyfu yn UD a Chanada.  

Yn ystod fy ymweliad, daeth yn amlwg bod cryn alw am gig oen o'r ansawdd 

gorau yn UDA ac os bydd modd i ni fanteisio ar y farchnad hon, mae HCC yn 

amcangyfrif y byddai modd i Gymru allforio 3,100 tunnell o Gig Oen Cymreig i 

America bob blwyddyn, gan ennill y swm aruthrol o £20 miliwn ar gyfer 

economi Cymru. 

 

47. Credaf ei bod yn bryd pennu camau gweithredu a chyfeiriad eglur ar gyfer y 

diwydiant bwyd nawr.  Mae bwyd yn rhywbeth hollol drawsbynciol ac mae'n 

cael effaith ar iechyd, addysg, trechu tlodi a'r amgylchedd naturiol, yn ogystal â 

thwf economaidd a chreu swyddi.  Mae'r camau gweithredu yn y cynllun drafft 

ar gyfer y diwydiant a'r llywodraeth, gan weithio gyda'i gilydd mewn 

partneriaeth. 

 

48. Cyfanswm cyllideb rhaglen 2013-14 ar gyfer bwyd (llinell BEL 2970) oedd 

£5m ac fe'i neilltuwyd ar gyfer datblygiad busnes a masnach yn llawn.  

Disodlwyd Gwir Flas gan Hunaniaeth newydd Bwyd a Diod Cymru er mwyn 

ymateb i'r galw yn y diwydiant a galw masnachol.  Mae dyfodol gwobrau yn 

cael ei ystyried trwy gyfrwng gweithgarwch ymgynghori am y Cynllun 

Gweithredu. 

 

49. Yn ogystal, mae'r gwaith wedi cychwyn i ddatblygu Fframwaith Iechyd a Lles 

Anifeiliaid newydd i Gymru.  Mae'r fframwaith newydd yn ystyried pwysigrwydd 

iechyd a lles anifeiliaid i'n cadernid a'i bwysigrwydd ehangach i'r economi ac i'r 

wlad gyfan.  Fe'i cynlluniwyd i ddiogelu'r cyhoedd rhag clefydau ymhlith 

anifeiliaid, yn ogystal â lles economaidd, cymdeithasol ac amgylcheddol 

ehangach Cymru gyfan.  Caiff y Fframwaith ei lansio yn ystod yr haf 2014. 

 

50. Mae hyn yn cyd-fynd gyda'n camau gweithredu presennol ynghylch materion 

megis trechu TB buchol a gwella pa mor barod yr ydym ar gyfer argyfyngau 

sy'n ymwneud â chlefydau anifeiliaid. Ar hyn o bryd, rydym yn rhagamcanu y 

bydd oddeutu £5 miliwn yn cael ei wario ar Ddileu TB (llinell BEL 2273).  Mae 

hyn yn cynnwys y cyllid er mwyn brechu moch daear yn yr Ardal Triniaeth 

Ddwys a mentrau eraill er mwyn trechu'r clefyd a'i atal rhag lledaenu gymaint 

ag y bo modd.  Disgwylir y bydd y gyllideb ar gyfer Taliadau, costau a 

Derbynebau Lladd TB (llinell BEL 2272) yn ddigonol er mwyn bodloni'r galw 

yn ystod 2013-14 

 

51. Mewn man arall, rydym yn cyflawni amrediad o weithgarwch er mwyn gwella 

amrywiaeth a chadernid ein hamgylchedd naturiol.  Gan gydweithio gyda 

phartneriaid, ein nod yw canolbwyntio ar y blaenoriaethau allweddol a'r 

mecanweithiau cyflawni ar y cyd, er mwyn rhoi sylw i'r ffaith bod 

bioamrywiaeth wedi cael ei golli, trwy weithio i wella ansawdd yr amgylchedd 

yng Nghymru. 

 

52. Cefnogir hyn gan ein Cronfa Cadernid Ecosystemau.  Yn ogystal, mae'n 

gwaith ehangach i gynorthwyo rheolaeth adnoddau naturiol integredig trwy 

gyfrwng y Gronfa Natur newydd sy'n werth £6 miliwn, yn cyd-fynd â hyn.  Mae'r 

Gronfa yn rhan o becyn ehangach y cynigion yr ydym yn eu datblygu, law yn 

llaw gyda Bil yr Amgylchedd, sy'n ceisio sicrhau y bydd y broses o reoli ein 

hadnoddau naturiol yn gydgysylltiedig, a thrwy wneud hynny, y bydd yn gwella 

iechyd a chadernid natur gan gynorthwyo ein hanghenion am fwyd, dŵr a 

deunyddiau crai. 

 

53. Bydd y Gronfa Natur yn cynorthwyo'r broses o gyflawni ymrwymiad ein 

Rhaglen Lywodraethu ynghylch rheoli adnoddau naturiol, trwy ysgogi 

gweithredu mwy cydgysylltiedig ac ar y cyd a fydd yn datblygu cadernid 

systemau naturiol ac a fydd o fudd i fioamrywiaeth Cymru.  Yn ogystal, bydd yn 

gweithredu ar gyfer cadernid y gwasanaethau ecosystem a'r manteision 

cymdeithasol a ddarperir gan ein hamgylchedd naturiol. 

54. Yn ymarferol, nod y gronfa yw grymuso tirfeddianwyr a rheolwyr, cyrff o'r 

sector preifat, y sector cyhoeddus a'r trydydd sector i weithredu ar lawr gwlad.  

Trwy wneud hyn, ei nod yw cymell y sefydliadau a'r rheolwyr tir hyn i 

gydweithio er mwyn darparu buddion economaidd, cymdeithasol ac 

amgylcheddol cyfunol trwy gyfrwng gweithgarwch rheoli adnoddau naturiol 

integredig. 

 

55. Rydym wedi cwblhau galwad am syniadau a gynorthwyir gan gyfres o 

weithdai a chyfarfodydd a gynhelir ar draws Cymru er mwyn cyfrannu at 

ddatblygiad y gronfa.  Cawsom dros 460 o syniadau gan ystod eang o 

fuddiannau, ac rydym yn dadansoddi'r rhain ar hyn o bryd.  Ein nod yw 

cychwyn y cyllid cyn gynted ag y bo modd ac yn unol â'r hyn a gynlluniwyd o'r 

cychwyn, caiff y rhan fwyaf o'r cyllid ei wario yn ystod blwyddyn ariannol 

2014/15, y bydd y gyllideb yn cael ei sefydlu ar ei chyfer yn ystod proses 

atodol y gyllideb. 

 

56. Law yn llaw gyda hyn, comisiynwyd astudiaeth er mwyn asesu 

mecanweithiau marchnad posibl Talu am Wasanaethau Ecosystemau (PES) yng 

Nghymru.  Yn ogystal, bydd yn ystyried sut y bydd modd datblygu 

marchnadoedd newydd yng Nghymru ym maes dŵr, carbon a lliniaru llifogydd 

fel maes twf posibl ar gyfer economi Cymru a maes lle y bydd modd i Gymru 

fod ar y blaen o fewn PES.  

 

57. Nod yr astudiaeth yw ystyried y cyfranogwyr posibl mewn marchnad o'r fath, 

ymddangosiad posibl marchnad yng Nghymru a rôl posibl Llywodraeth Cymru.  

Cyhoeddir canfyddiadau'r gwaith ymchwil ddiwedd fis Mawrth a bydd y 

canlyniadau yn helpu i siapio datblygiad Bil yr Amgylchedd. 

 

58. Mae'r Pwyllgor wedi gofyn am ddiweddariad ynghylch coedwigo a rheoli 

clefydau mewn coedwigoedd hefyd.  Yn dilyn arolygon a wnaeth ddatgelu bod 

Phytophthora (P) ramorum (y clefyd sy'n lladd coed llarwydd) wedi lledaenu, 

dechreuodd Cyfoeth Naturiol Cymru (NRW) weithredu ar unwaith.  

Darganfuwyd y clefyd, a achosir gan bathogen sy'n ymdebygu i ffwngws, am y 

tro cyntaf yng Nghymru dair blynedd ôl yn Nyffryn Afan, ac roedd wedi heintio 

coed dros oddeutu 3,000 hectar erbyn diwedd 2012. 

 

59. Mae coed yn cael eu torri er mwyn ceisio rheoli'r clefyd a chyfyngu'r difrod.  

Cynhaliwyd arolygon o'r awyr ac maent wedi cadarnhau ei fod wedi lledaenu i 

rannau eraill o Gymru, ac i Dde Cymru yn arbennig.  Mae'r rhaglen i dorri coed 

llarwydd heintiedig yn parhau ac mae'r pren yn cael ei farchnata mewn ffordd a 

reolir yn ofalus er mwyn osgoi llifo'r farchnad, fel bod y difrod yn cael ei 

gyfyngu gymaint ag y bo modd ar gyfer y sector cyfan.  Credir y gallai 

patrymau tywydd sy'n newid fod wedi gwneud cyfraniad mawr at wasgariad y 

clefyd.  Roedd un o'r hafau gwlypaf a gofnodwyd erioed yn 2012, a ddilynwyd 

gan ddechrau mwyn i'r gaeaf, wedi creu'r amodau cywir i'r clefyd ffynnu. 

 

60. Mae ardaloedd cefn gwlad yn parhau i fod ar agor ac nid yw P ramorum yn 

peri unrhyw risg i iechyd pobl nac anifeiliaid.  Anogir y sawl sy'n ymweld â 

choetiroedd i helpu i atal y clefyd rhag lledaenu trwy gymryd rhai camau syml 

fel cael gwared ag unrhyw fwd, planhigion neu ddail oddi ar eu dillad, eu 

hesgidiau a'u hanifeiliaid anwes. 

 

61. I'r perwyl hwn, ym mis Tachwedd, lansiais strategaeth newydd er mwyn 

rheoli'r achos.  Datblygwyd y strategaeth er mwyn rheoli gwasgariad yr 

organeb sy'n ymdebygu i ffwngws ac i leihau ei heffaith ar goed llarwydd a'r 

amgylchedd ehangach yng Nghymru.  Mae'n nodi'r cefndir am y clefyd a'r lefel 

heintio bresennol yng Nghymru, ynghyd â'r dull gweithredu a fydd yn cael ei 

fabwysiadu er mwyn sicrhau bod effeithiau amgylcheddol ac economaidd y 

clefyd yn cael eu lleihau gymaint ag y bo modd.  Mae'n un mewn cyfres sy'n 

cael eu datblygu gan Grŵp Llywio Iechyd Coed Llywodraeth Cymru er mwyn 

helpu i ddiogelu coed yng Nghymru rhag plâu a chlefydau. 

 

62. Er bod clefydau coed yn broblem ddifrifol iawn i'r diwydiant coedwigaeth 

yng Nghymru, ni ddylem ddiystyru'r cyfle a gyflwynir gan P ramorum i ddisodli 

coed llarwydd gydag amrediad o rywogaethau coed eraill yn unol â dymuniad y 

Llywodraeth a fynegwyd yn ei strategaeth Coetiroedd i Gymru.  Bydd hyn yn ein 

galluogi i greu coetiroedd mwy amrywiol ac y maent mewn sefyllfa well i 

wrthsefyll effeithiau newid hinsawdd, ac y mae modd iddynt gynnig ystod 

ehangach o fanteision i'r cyhoedd. 

 

63. O ystyried y ffaith bod y clefyd wedi effeithio ar yr ystad o goetiroedd 

cyhoeddus mewn ffordd fwy ddifrifol na'r hyn a welwyd mewn mannau eraill, 

rydw i wedi darparu £2.5 miliwn ychwanegol (llinell BEL 2451) i Gyfoeth 

Naturiol Cymru er mwyn eu cynorthwyo i'w reoli.  Yn ogystal, hoffwn fanteisio 

i'r eithaf ar y cyllid posibl sydd ar gael i'r sector preifat er mwyn creu 

coetiroedd a choedwigoedd trwy gyfrwng Glastir ac RDP 2014-2020.  Fel y 

soniwyd eisoes, rydym yn cynnal ymgynghoriad cyhoeddus am Glastir ar hyn o 

bryd. 

 

Trechu Tlodi 

 

64. Mae'r ffocws ar gadernid yn amlygu rôl hanfodol ein hadnoddau naturiol 

wrth drechu tlodi.  Nid yw effeithiau newid hinsawdd - megis tywydd eithafol 

a'r ffaith bod cost prif fwydydd a thanwydd yn codi - yn cael yr un effaith ar 

bawb, ac maent yn rhoi'r straen mwyaf ar ein pobl mwyaf agored i niwed.  Trwy 

ddatblygu cadernid yr hinsawdd, rydym yn gwella cadernid grwpiau agored i 

niwed, gan weithredu er mwyn atal rhagor o bobl rhag wynebu tlodi. 

 

65. Wrth fabwysiadu dull gweithredu sy'n cydnabod sawl ffurf tlodi, rydym yn 

gweithio i sicrhau bod gennym yr amgylcheddau naturiol ac adeiledig o'r 

ansawdd gorau.  Dylai fod modd i bawb yng Nghymru allu mwyhau 

amgylchedd glân a diogel;  manteisio ar fannau gwyrdd a moroedd glân y 

maent yn llawn bywyd morol;  prynu bwyd iach;  a gwresogi eu cartrefi.  Mae'n 

ffocws ar leihau tlodi bwyd a thanwydd, rhoi sylw i ansawdd yr amgylchedd 

lleol a gwella'n hamgylchedd naturiol, yn gweithio er mwyn sicrhau bod cartref 

cynnes ac amgylchedd diogel a glân yn rhywbeth y mae modd i bawb fanteisio 

arnynt. 

 

66. Felly, rydym yn gweithio mewn partneriaeth gyda'r diwydiant gwynt i 

ddatblygu cofrestr budd economaidd a budd i'r gymuned ynni gwynt ar y tir.  

Mae'r diwydiant yn gefnogol iawn o'r datrysiad sy'n cael ei ddatblygu ar hyn o 

bryd, a disgwylir lansio'r gofrestr yn gynnar ym mis Ebrill.  Cyn bo hir, gofynnir 

i'r diwydiant a grwpiau cymunedol i ddarparu gwybodaeth sy'n ymwneud â 

buddion yn ystod 2013, a fydd yn cael ei chynnwys yn y gofrestr pan fydd yn 

cael ei lansio. 

 

67. Trwy gyfrwng ein buddsoddiad parhaus mewn rhaglenni tlodi tanwydd ac 

arbed ynni - gan gynnwys Nest ac Arbed - byddwn yn sicrhau gwelliannau 

sylweddol o ran arbed ynni a chyfleoedd hyfforddiant a swyddi yn rhai o'r 

ardaloedd mwyaf difreintiedig yng Nghymru. 

 

68. Yn ystod 2013/14, mae Arbed eisoes wedi gwneud gwelliannau arbed ynni 

mewn bron i 900 o gartrefi, a bydd y gwaith hwn yn cael ei gwblhau mewn 

2,000 o gartrefi pellach erbyn diwedd mis Mawrth 2014.  Rhwng mis Ebrill a 

mis Medi 2013, gwelwyd Nest yn darparu cyngor a chymorth i 10,852 o 

ddeiliaid tai ynghylch lleihau eu biliau tanwydd.  Roedd 2,650 o'r deiliaid tai 

hyn ar incwm isel ac yn byw yn yr eiddo mwyaf aneffeithlon.  Er 2012, mae 

ERDF Arbed 2 wedi creu dros 379 o swyddi yn erbyn targed o 243 ac mae Nest 

wedi creu 26 o swyddi newydd, prentisiaethau a chyfleoedd hyfforddiant, ac 

mae'n cynnal dros 300 o swyddi gosod yng Nghymru. 

 

69. Mae rhaglen ERDF Arbed 2 wedi bod yn defnyddio ac yn datblygu offeryn 

Budd Cymunedol Gwerth Cymru, ac mae hyn wedi arwain at reolwyr y cynllun 

dros Dde Cymru, Cartrefi Melin, yn cael eu cydnabod fel y rhai cyntaf i sicrhau 

budd o £2 yn ôl i'r gymuned am bob £1 o fuddsoddiad.  Mae'r canlyniadau yn 

cynnwys y canlynol hefyd:  mae'r holl gynlluniau wedi cael eu contractio i 

fusnesau bach a chanolig o Gymru;  mae bron i 400 o swyddi cynaliadwy ac o 

werth wedi cael eu creu;  ac mae dros 40,000 awr o hyfforddiant wedi cael ei 

ddarparu ar gyfer cyflogeion newydd a chyfredol.  Mae'r rhaglen wedi helpu i 

addasu offeryn Budd Cymunedol Gwerth Cymru er mwyn sicrhau ei fod yn 

haws i'r busnesau bach ei ddefnyddio, er mwyn iddo gael ei ddefnyddio mewn 

ffordd ehangach, ac mae eisoes yn cael ei ddefnyddio mewn cynlluniau eraill 

megis prosiect Maximising Eco. 

 

70. Rydym wedi cael 31 o geisiadau gan awdurdodau lleol am y cyllid cyfalaf o 

£5m (llinell BEL 1270 ) y gwnaethom ei ddarparu o gyfalaf a gadwyd yn 

ganolog er mwyn denu'r rhwymedigaeth cwmni ynni (ECO) i Gymru.  Rydym 

wedi ychwanegu £1.8m ychwanegol at hwn ac wedi cefnogi 17 cynllun a fydd 

yn llwyddo i sicrhau swm amcangyfrifedig o £5.4m ar ffurf ECO, gan ddarparu 

cymorth i oddeutu 1850 o gartrefi.  Rydym yn ehangu'r ymrwymiad hwn ac yn 

ystod 2014/15, bydd gwerth £40m (llinell BEL 1270) ar gael er mwyn denu 

ECO ac rydym yn cydweithio'n agos gydag awdurdodau lleol a chwmnïau ynni 

ar hyn. 

 

71. Adroddais am y cynnydd sy'n cael ei sicrhau yng Nghymru wrth fynd i'r afael 

ag achosion a chanlyniadau newid hinsawdd yn yr Adroddiad Blynyddol ar 

Newid Hinsawdd ym mis Rhagfyr.  Roedd yr adroddiad yn dangos bod Cymru 

yn sicrhau cynnydd da wrth leihau allyriadau ac rydym yn gweithio hefyd i 

ymateb i sialensiau hinsawdd sy'n newid mewn ffordd sy'n cynnig budd i'n 

heconomi a'n cymunedau hefyd.  Mae'n werth nodi'n arbennig y cynnydd sy'n 

cael ei sicrhau gan y sector cyhoeddus wrth leihau allyriadau, ond rydw i'n 

cydnabod bod angen gwneud llawer mwy. 

72. O ganlyniad, rydw i wedi ysgogi diweddariad o'n polisi newid hinsawdd er 

mwyn sicrhau bod modd i ni ymateb i'r sialens hirdymor a achosir gan newid 

hinsawdd, ond hefyd, i sylweddoli'r cyfleoedd sylweddol a gyflwynir gan hyn er 

mwyn sicrhau mwy o ffyniant i Gymru trwy gyfrwng Twf Gwyrdd. 

 

73. Wrth weithio i wireddu'r cyfleoedd a gynigir gan ein hadnoddau naturiol,  

bydd y Strategaeth Ddŵr i Gymru a gyhoeddir cyn bo hir yn cadarnhau sut yr 

ydym yn bwriadu diogelu a manteisio i'r eithaf ar y buddion a gynigir gan ddŵr, 

gan gynnig budd economaidd, cymdeithasol ac amgylcheddol hefyd.  

Cyhoeddir y strategaeth ddrafft at ddibenion ymgynghori yn nes ymlaen yn 

ystod y gwanwyn eleni, a disgwyliwn i'r strategaeth derfynol gael ei chytuno 

cyn diwedd 2014. 

 

74. Ym mis Mawrth 2013, gwnaethom gyhoeddi canllawiau sy'n nodi'r hyn y 

mae angen i gwmnïau dŵr ei ystyried pan fyddant yn datblygu tariff 

cymdeithasol os byddant yn dewis gwneud hynny, gan gynnwys yr hyn y mae'n 

rhaid iddynt ei ystyried wrth benderfynu a ddylai un grŵp o gwsmeriaid 

gymorthdalu un arall.  Yn ogystal, mae'n esbonio'r hyn y dylai Ofwat ei ystyried 

wrth gymeradwyo cynlluniau codi tâl.  Ar hyn o bryd, rydym yn gweithio gyda 

Dŵr Cymru Welsh Water a Dee Valley Water er mwyn datblygu tariffau 

cymdeithasol y byddant ar gael o fis Ebrill 2015. 

 

75. Yn hwyr yn ystod 2013, buom yn ymgynghori am reoliadau drafft a fyddai'n 

helpu i drechu dyledion drwg o fewn y diwydiant dŵr.  Caiff cost y ddyled sy'n 

bodoli ar ôl i bobl fethu talu biliau dŵr ei rhoi ar yr holl gwsmeriaid yng 

Nghymru sy'n talu.  Yng Nghymru, mae hyn yn ychwanegu tua £20 y flwyddyn i 

fil pob aelwyd.  Gallai lleihau'r swm hwn gyfrannu at ostwng cost biliau 

aelwydydd.  Mae'r ymgynghoriad wedi dod i ben erbyn hyn ac ar hyn o bryd, 

rydym yn dadansoddi'r ymatebion.  Ein bwriad ar hyn o bryd yw trefnu bod y 

rheoliadau terfynol yn dod i rym yn nes ymlaen eleni. 

 

76. Mae'r Pwyllgor wedi holi am ein polisi môr hefyd.  Ar 26 Tachwedd 2013, 

lansiais Gynllun Gweithredu Strategol ar gyfer Môr a Physgodfeydd Cymru.  

Mae'r cynllun hwn yn nodi fy ngweledigaeth ar gyfer y ffordd y byddwn yn 

rheoli ac yn defnyddio ein moroedd mewn ffordd gynaliadwy er mwyn meithrin 

twf glas, gan ddiogelu ein hasedau amgylcheddol pwysig ac amrywiol ar gyfer 

cenedlaethau'r dyfodol.  Roedd y cynllun yn cynnwys y camau gweithredu 

cychwynnol a'r amserlenni cysylltiedig er mwyn dechrau cyflawni'r weledigaeth.  

Mae'r gwaith o weithredu'r cynllun hwn wedi cychwyn.  Rydw i, er enghraifft, yn 

gweithio i sicrhau bod proses cynllunio morol gadarn mewn grym erbyn 2015.  

Bydd hon yn cyfrannu at ddull gweithredu cydgysylltiedig ac wedi'i seilio ar 

dystiolaeth ar gyfer defnydd cynaliadwy o adnoddau morol. 

 

77. Y datblygiad diweddaraf o ran y gwaith hwn yw cyhoeddiad Datganiad 

Cyfranogi drafft Llywodraeth Cymru, sy'n nodi sut a phryd y bydd Llywodraeth 

Cymru yn ymgysylltu gyda'r cyhoedd a sefydliadau partner trwy gydol y broses 

gynllunio forol.  Bydd yr ymgynghoriad am y datganiad yn dod i ben ar ddydd 

Gwener 28 Mawrth 2014. 

 

78. Bydd angen ystyried y prif gostau sy'n gysylltiedig gyda gweithredu'r cynllun 

Gweithredu Strategol ar gyfer Môr a Physgodfeydd Cymru mewn cynlluniau 

cyllideb ar gyfer y blynyddoedd i ddod.  Llwyddwyd i sicrhau costau yn 2013-

14, yn ymwneud â chamau gweithredu rhagarweiniol ac sy'n werth £112,000 at 

ei gilydd, o arbedion yn llinell gyllideb y Môr a Physgodfeydd (llinell BEL 

2870).   

 

Deddfwriaeth 

 

79. Bydd ymatebion i ymgynghoriad Papur Gwyn Bil yr Amgylchedd yn cyfrannu 

at ddatblygiad y Bil er mwyn pennu fframwaith rhagweithiol a chydgysylltiedig 

ar gyfer gweithgarwch cynllunio a rheoli adnoddau naturiol.  Cyhoeddir 

crynodeb o'r ymatebion i'r ymgynghoriad yn y Gwanwyn. 

 

80. Mae cynigion y Papur Gwyn yn cydnabod bod rheolaeth effeithiol adnoddau 

naturiol yn gofyn am gyswllt eglur rhwng y ffordd yr ydym yn rheoli ein dŵr, 

ein haer a'n tir, fel eu bod yn cael eu hystyried yn eu cyfanrwydd.  Bydd y Bil yn 

sefydlu fframwaith deddfwriaethol modern a fydd yn galluogi dull gweithredu 

cydgysylltiedig tuag at reoli ein hadnoddau naturiol yng Nghymru, yn ogystal â 

chydnabod eu gwerth a'r cyfleoedd a ddarparir ganddynt. 

 

81. Daeth ein Deddf Rheoli Ceffylau (Cymru) 2014 i rym ar 28 Ionawr 2014 ac 

mae'n cynnig offerynnau deddfwriaethol pellach ar gyfer awdurdodau lleol, y 

bydd modd iddynt eu defnyddio er mwyn goresgyn pori anghyfreithlon, 

crwydro a gadael ceffylau a merlod.  Mae'r Ddeddf yn darparu pwerau cyson ar 

draws Cymru, a fydd yn galluogi awdurdodau lleol i ddelio gyda'r niwed 

cymdeithasol, economaidd ac amgylcheddol annerbyniol a achosir gan niwsans 

pori anghyfreithlon i gymunedau yng Nghymru.  Rydym wedi cyhoeddi 

canllawiau hawdd i'w darllen a ddatblygwyd i gyd-fynd â'r Ddeddf, ynghyd â 

Chynllun Gweithredu sy'n nodi sut y mae modd i Lywodraeth Cymru, trwy 

weithio law yn llaw gyda chyrff gorfodi ac elusennau lles, hyrwyddo rheolaeth 

gyfrifol ceffylau. 

 

82. Yn unol â phenderfyniad Goruchaf Lys y DU, disgwyliwn i'n Bil Sector 

Amaethyddol (Cymru) gyrraedd y Llyfr Statud yn 2014.  Bydd hyn yn hollbwysig 

o ran darparu cymorth parhaus ar gyfer proffesiynoli amaethyddiaeth yng 

Nghymru ac wrth gynyddu lefel y sgiliau (Dyfarniad gan y Goruchaf Lys;  

cynhelir gwrandawiad ar 17/18 Chwefror 2014 a disgwylir i'r dyfarniad gael ei 

gyfleu 4-6 wythnos wedi hynny). 

 

Cyllideb 

 

83. Felly, mae modd rhoi'r crynodeb canlynol o'm cyllideb: 

 

 Cyllideb 

Derfynol  

2013-14 

£m 

Cyllideb 

Atodol 1 

2013-14 

£m 

Cyllideb 

Atodol 2  

2013-14 

£m 

Cyllideb 

Derfynol 

 2014-15 

£m 

Adnodd* 324.314 327.278 304.676 302.070 

Cyfalaf  73.884 86.624 102.316 113.640 

Cyfansw

m DEL 

398.198 413.902 406.992 415.710 

* Mae'r gyllideb hon yn cynnwys cyllidebau anariannol ar gyfer costau dibrisiant asedau mewn 

perthynas â Chyfoeth Naturiol Cymru, Fferm Pwllpeiran, llongau Pysgodfeydd ac asedau sy'n cael 

eu dal gan Swyddfa'r Prif Swyddog Milfeddygol (OCVO). 

 

Mae Atodiad 1 yn cynnig dadansoddiad o'r gyllideb, fesul cam gweithredu a fesul 

Llinell Wariant yn y Gyllideb (BEL) o fewn pob cam gweithredu, ynghyd â manylion 

y newidiadau a weithredwyd yng Nghyllidebau Atodol 1 a 2 ar gyfer 2013-14. 

 

Bu cynnydd net cyffredinol rhwng y gyllideb derfynol ac 2il Gyllideb Atodol 2013-

14 o £17.512m, sy'n cynnwys gostyngiad mewn adnoddau o £22.244m a 

chynnydd mewn cyfalaf o £39.756m. 

 

 

Cynnig Cyllideb Atodol 1af – Mehefin 2013 

 

84. Roedd y prif newidiadau a weithredwyd yn y Gyllideb Atodol gyntaf yn 

ymwneud â 'Pheirianwaith Llywodraeth', a oedd yn ailddatgan y cyllidebau 

terfynol ar gyfer 2013-14 dan y portffolios newydd.  Roedd y newidiadau eraill 

a weithredwyd fel a ganlyn: 

 

 Cafodd rhaglen Arbed gyllid cyfalaf a oedd yn werth £2.74 miliwn gan y 

portffolio Tai ac Adfywio ar gyfer ei chyfraniad er mwyn sicrhau y bydd y 

rhaglen yn ysgogi ac yn cydlynu buddsoddiad ym mherfformiad ynni 

cartrefi Cymru, gan helpu i leihau newid hinsawdd, gwaredu tlodi tanwydd 

a rhoi hwb i adfywio a datblygu economaidd yng Nghymru. 

 

 Atgyfnerthwyd y Rhaglen Rheoli Perygl Arfordirol a Llifogydd gan swm 

cyfalaf  ychwanegol o £10 miliwn fel rhan o'r pecyn buddsoddiad cyfalaf a 

gyhoeddwyd gan y Gweinidog Cyllid ym mis Mai 2013.  Mae'r cyllid hwn 

wedi cael ei neilltuo i brosiectau sy'n ceisio lleihau'r perygl i gartrefi a 

busnesau agored i niwed yn ardaloedd Bae Colwyn, Yr Wyddgrug a Borth a 

darparu cymorth i waith Cyfoeth Naturiol Cymru i wella'r seilwaith 

amddiffynfeydd llifogydd ac arfordirol presennol ar draws Cymru; 

 

 Cafodd Cyfoeth Naturiol Cymru gyllid Buddsoddi i Arbed a oedd yn werth 

£4.226m er mwyn cynorthwyo'r broses o ad-drefnu'r gweithlu a helpu i 

integreiddio'r costau pontio cymorth a systemau yn dilyn yr uno; 

 

 Bancio amser - trosglwyddwyd £0.030m o BEL Gweithredu Newid Hinsawdd 

(2816) i LG&C ac mae'n rhan o gytundeb tair blynedd (hon yw'r ail 

flwyddyn) er mwyn darparu cyfraniad i'r arian cyfatebol ar gyfer rhaglen 

bancio Amser Synergy Cymru; 

 

Cynnig yr 2il Gyllideb Atodol – Chwefror 2014 

 

85. Roedd y prif newidiadau a weithredwyd yn yr ail gyllideb atodol yn ymwneud 

â chynnig arbedion i gronfeydd canolog, a chyfnewidiwyd rhan o hon am 

gyfalaf ac adlinio cyllidebau er mwyn ymateb i'r pwysau ar gostau o fewn MEG.  

Yn ogystal, manteisiais ar y cyfle i wneud fy mhortffolio yn fwy tryloyw, yn 

dilyn gweithgarwch i graffu cyllideb 2014-15 ac o ystyried sylwadau aelodau, 

trwy: 

 

 Greu cam gweithredu newydd dan 'Ddiogelu a Gwella Iechyd a Lles 

Anifeiliaid' ac ailenwi'r cam gweithredu arall er mwyn adlewyrchu'n well 

yr hyn y maent yn ei wneud;  a hefyd, creu BEL newydd er mwyn dangos 

yr incwm a gafwyd gan UE a oedd yn ymwneud â Tb; 

 

 Newid enw cam gweithredu 'Rhannu Costau a chyfrifoldeb' i 'Ddatblygu 

a chyflawni rhaglenni a pholisi cyffredinol ynghylch Amaethyddiaeth, 

Bwyd a'r Môr'.  Mae'r ddau BEL dan gam gweithredu 'Bodloni anghenion 

cymunedau gwledig a phrawfesur polisïau o safbwynt anghenion cefn 

gwlad/prawfesur polisïau gwledig camau gweithredu LlCC' wedi cael eu 

symud i'r cam gweithredu hwn, ac mae BEL newydd wedi cael eu creu er 

mwyn dangos y cyllidebau a gwariant rhagolygol nifer o raglenni a 

phwysau ar gostau wrth symud ymlaen; 

 

 Dan Gam Gweithredu Gweinyddu PAC a gwneud taliadau yn ôl rheolau 

UE a LlC, rydw i wedi creu BEL 2789 newydd (Diwygio PAC/PPIMS) er 

mwyn crisialu'r gyllideb a'r gwariant a fydd yn cael ei wneud yn erbyn y 

prif raglenni hyn wrth symud ymlaen mewn perthynas ag agenda 

diwygio PAC; 

 

 Newid enw cam gweithredu 'Datblygu, rheoli a gorfodi pysgodfeydd 

Cymru' i 'Datblygu a rheoli môr, pysgodfeydd a dyframaethu Cymru gan 

gynnwys gorfodi pysgodfeydd Cymru'. 

 

86. Mae manylion y prif newidiadau eraill fel a ganlyn: 

 

 Mae gwerth £4.9 miliwn o gyllid cyfalaf ychwanegol wedi cael ei neilltuo o'r 

Cronfeydd Canolog (Trwy gyfrwng trosglwyddiad refeniw i gyfalaf) ar gyfer 

Cynlluniau Rheoli Perygl Arfordirol a Llifogydd (BEL 2230) ar draws Cymru;  

nodir y manylion ym mharagraff 30. 

 

 Mae gwerth £3 miliwn o gyllid cyfalaf ychwanegol er mwyn cynorthwyo 

rhaglen TGCh Diwygio PAC sy'n ofynnol o ganlyniad i'r newidiadau i 

daliadau Uniongyrchol i ffermwyr yn dilyn yr adolygiad diweddaraf o'r Polisi 

Amaethyddol Cyffredinol yn cael ei neilltuo i BEL 2789; 

   

 Mae cyllid cyfalaf sy'n werth £7.792 miliwn yn cael ei drosglwyddo o DECC 

mewn perthynas â'r Fargen Werdd; 

 

 Mae cyllid adnoddau sy'n werth £26.7 miliwn yn cael ei drosglwyddo i'r 

Cronfeydd wrth Gefn, £18.8 miliwn fel cyfraniad i reoli'r pwysau cynyddol o 

ran costau ar draws Llywodraeth Cymru;  a £7.9 miliwn a drosglwyddwyd i 

gyfalaf (£4.9 miliwn ar gyfer llifogydd a £3.0 miliwn ar gyfer Diwygio PAC). 

 

 Trosglwyddwyd adnodd o £0.871 miliwn i'r Cronfeydd wrth Gefn mewn 

perthynas â derbynebau amcangyfrifedig gan Ffermydd Gwynt ac a 

dderbynnir gan Gyfoeth Naturiol Cymru ar ran Llywodraeth Cymru (LlC).  

Yna, trosglwyddir yr incwm i gronfa gyfunol Llywodraeth Cymru; 

 Trosglwyddwyd gwerth £5.486 miliwn mewn ffurf anariannol o'r cronfeydd 

wrth gefn ar gyfer dibrisiant cynyddol o £5.385 miliwn ar gyfer Cyfoeth 

Naturiol Cymru, £0.029 miliwn ar gyfer Pwllpeiran a £0.092 miliwn ar gyfer 

dibrisiant asedau OCVO; 

 

 Trosglwyddwyd £0.450 miliwn i'r MEG Gwasanaethau Canolog a Gweinyddu 

(CS&A) er mwyn darparu cyllid DRC digonol ar gyfer cyn gyflogeion 

Comisiwn Coedwigaeth Cymru y maent bellach yn gweithio i Lywodraeth 

Cymru; 

 

 Trosglwyddwyd £0.037 miliwn i MEG CS&A mewn perthynas â chyfraniad i 

raglen 'Maint Cymru', sy'n ceisio cynnal darn o goedwig drofannol fel rhan o 

ymateb cenedlaethol i newid hinsawdd; 

 

 Trosglwyddwyd £0.030 miliwn i MEG CS&A mewn perthynas â Thribiwnlys 

Tir Amaethyddol Cymru, y mae'r Ysgrifennydd Parhaol yn gyfrifol amdano. 

 

 

87. Gwnaethpwyd nifer o newidiadau eraill o fewn MEG mewn perthynas ag 

adlinio cyllidebau er mwyn ymateb i'r pwysau ar gostau, ac mae modd gweld 

manylion y rhain yn y Nodiadau Esboniadol a gyhoeddir law yn llaw gyda 

Chyllidebau Atodol 1 a 2 ar gyfer 2013-14.  

 

Alldro Rhagolygol 2013/14 

 

88. Mae'r rhagolwg diweddaraf ar gyfer fy MEG mewn perthynas ag adroddiadau 

ariannol Mis 10 ac o ganlyniad i'r newidiadau a amlinellwyd uchod gennyf 

mewn perthynas â newidiadau i'r gyllideb Atodol, yn awgrymu y bydd fy MEG 

yn mantoli'r gyllideb ar draws cyllidebau refeniw, anariannol a chyfalaf.  Rydw 

i'n hyderus y bydd y newidiadau hyn yn sicrhau bod gennyf adnoddau digonol i 

gyflawni fy mlaenoriaethau yn ystod y flwyddyn ariannol hon. 

 

89. Fel yr amlinellais i'r Pwyllgor yn ystod y sesiwn flaenorol er mwyn craffu'r 

gyllideb mewn perthynas â chyllideb ddrafft 2014/15, roeddwn yn wynebu 

sawl pwysau o ran y costau a phrosiectau y mae angen eu cyllido eleni ac yn y 

dyfodol.  Bellach, rydw i wedi neilltuo cyllid i nifer o'r rhaglenni hyn yn ystod 

cynnig yr ail gyllideb atodol, y byddwch yn eu gweld yn nhabl BEL sy'n cyd-fynd 

â hwn.  Rydw i'n ymwybodol y bydd yn rhaid i mi roi sylw i'r dyraniadau hyn ar 

gyfer 2014/15 a thu hwnt yn ystod cynigion y cyllidebau atodol nesaf ar ôl 

adolygu fy nghyfleoedd a'r pwysau yn gynnar yn y flwyddyn ariannol newydd. 

 

90. Mae rhai o'r ychwanegiadau allweddol i'r gyllideb yn nhabl BEL, er 

enghraifft, yn cyfateb â BEL newydd ar gyfer Polisi a Chyflawni Amaethyddiaeth, 

Bwyd a Môr (BEL 2829), a fydd yn neilltuo ar gyfer costau posibl yn y gyllideb 

ar gyfer Pori Anghyfreithlon a Phrawfesur Polisïau o safbwynt Anghenion Cefn 

Gwlad/Prawfesur Polisïau Gwledig;  cyllideb newydd ar gyfer Deddfwriaeth a 

Llywodraethu (BEL 2864) a fydd yn neilltuo ar gyfer costau sy'n gysylltiedig â'r 

Bil Sectorau Amaethyddol;  cyllideb newydd Adnabod Ceffylau, (BEL 2863) ar 

gyfer cofrestrau electronig;  cyllideb newydd (BEL 2861) ar gyfer Daliadau 

(CPH), a chyllideb newydd (BEL 2789) mewn perthynas â gweithrediad TGCh 

agenda Diwygio PAC.  

Tudalen 31



 

 

 

Alun Davies AC 

Y Gweinidog Cyfoeth Naturiol a Bwyd 

Chwefror 2014 

Tudalen 32



E&S(4)-07-14(p1)-Annex 1 - 2013-14 BEL Table - changes from final budget to 2nd Supp.xlsx

SPA Actions
Budget Expenditure Line

(BEL)
BEL Division

2013-14 

revised Final 

Budget

Transfers 

within MEG

MEG to MEG 

transfers

Allocations 

to/from 

Reserves

Other changes

2013-14           

1st Supp 

Budget

Transfers 

within MEG

MEG to MEG 

transfers

Allocations 

to/from 

Reserves

AME 

Changes

Other 

Changes

2013-14 2nd 

Supp Budget

Environmental Management 2812 Sponsorship 181 181 181

Sub Total 181 0 0 0 0 181 0 0 0 0 181

Climate Action and Resilience 2815 410 250 660 -5 655

Climate Change Action 2816 2,456 -30 2,426 -736 -37 -100 1,553

Fuel Poverty Programme 1270 3,450 3,450 3,450

Energy Efficiency Programmes 3771 5,300 5,300 -200 5,100

Sub Total 11,616 250 -30 0 0 11,836 -941 -37 -100 0 0 10,758

Flood Risk Management & Water 2230 EWF 27,398 27,398 -4,900 22,498

Sub Total 27,398 0 0 0 0 27,398 0 0 -4,900 0 0 22,498

Radioactivity & pollution prevention 2817 P&E 480 480 5 485

Clean energy 3770 EWF 600 600 600

Sub Total 1,080 0 0 0 0 1,080 5 0 0 0 0 1,085

Waste 2190 77,983 77,983 -505 -1,800 75,678

Waste Regulation 2194 300 300 300

Sub Total 78,283 0 0 0 0 78,283 -505 0 -1,800 0 0 75,978

118,558 250 -30 0 0 118,778 -1,441 -37 -6,800 0 0 110,500

Environmental Mgt support funding 2824 1,205 1,205 1,205

Natural Environment 2825 1,095 -370 725 725

Forestry 2827 0 0 238 238

Nature Fund New CCNRM 0 0 0

Sub Total 2,300 -370 0 0 0 1,930 238 0 0 0 0 2,168

LEQ & Keep Wales Tidy 2191 3,900 3,900 -400 3,500

Cynefin 2192 0 0 736 736

Sub Total 3,900 0 0 0 0 3,900 736 0 -400 0 0 4,236

Natural Resources Wales 2451 73,869 4,226 -1,232 76,863 3,982 -450 -871 79,524

Natural Resources Wales - Non cash 2451 3,090 3,090 5,365 8,455

Natural Environment Framework: restructuring 2495 2,000 2,000 -2,000 0

Sub Total 78,959 0 4,226 0 -1,232 81,953 1,982 -450 4,494 0 0 87,979

85,159 -370 4,226 0 -1,232 87,783 2,956 -450 4,094 0 0 94,383

Pwllperian Depreciation 2808 8 8 -8 0

Environment Management (Pwllpeiran) 2814 0 0 8 29 37

Environmental Evidence and Support 2818 244 244 832 1,076

Environment Research and Evaluation 2819 832 832 -832 0

Sub Total 1,084 0 0 0 0 1,084 0 0 29 0 0 1,113

Protecting plant health and 

developing GM policies
Other Plant Health Services 2821 LNFD 52 52 52

1,136 0 0 0 0 1,136 0 0 29 0 0 1,165

204,853 -120 4,196 0 -1,232 207,697 1,515 -487 -2,677 0 0 206,048

Animal Health and Welfare 2270 OCVO 0 0 600 600

Sub Total 0 0 0 0 0 0 600 0 0 0 0 600

TB EU Income 2269 0 0 -5,000 -5,000

NATURAL RESOURCES AND FOOD MAIN EXPENDITURE GROUP (MEG)

Protecting and 

improving Animal 

Health and 

Welfare
Management and delivery of TB 

Eradication and other Endemic 

Diseases

Support & Delivery of the Animal 

Health & Welfare 

programme/strategy

CCNRM

Deliver nature conservation and 

forestry policies

Facilitate clean and secure energy 

and industry investment

LNFD

Waste & 

Resource 

Efficiency

Develop and implement flood and 

coastal risk, water and sewage 

policy and legislation

Manage and implement the Waste 

Strategy and waste procurement

Total Climate Change and Sustainability

Climate Change 

and Sustainability

Environment

P&E

Sponsorship

LNFD

Total Directorate: Environment

Evidence Base

Total Evidence Base

RESOURCE BUDGET - Departmental Expenditure Limit

OCVO

Sponsor and manage delivery 

bodies

Manage and implement 

environmental improvement

Developing an appropriate 

evidence base to support the work 

of the Department

Develop and deliver overarching 

policy and programmes on 

sustainable development and 

environment

Total Environment

Develop and implement climate 

change, emission prevention and 

fuel povert policy, communications, 

legislation and regulation

£000's

P&E

SPA Actions
Budget Expenditure Line

(BEL)
BEL Division

2013-14 

revised Final 

Budget

Transfers 

within MEG

MEG to MEG 

transfers

Allocations 

to/from 

Reserves

Other changes

2013-14           

1st Supp 

Budget

Transfers 

within MEG

MEG to MEG 

transfers

Allocations 

to/from 

Reserves

AME 

Changes

Other 

Changes

2013-14 2nd 

Supp Budget

NATURAL RESOURCES AND FOOD MAIN EXPENDITURE GROUP (MEG)

Animal Health and Welfare 2270 600 600 -600 0

Animal Health VLA 2271 16,635 16,635 -50 16,585

TB Slaughter Payments, Costs and Receipts 2272 11,660 11,660 -250 11,410

TB Eradication 2273 10,000 10,000 -250 -4,500 5,250

TB Eradication - Non cash 2273 0 0 92 92

Sub Total 38,895 0 0 0 0 38,895 -850 0 -9,708 0 0 28,337

38,895 0 0 0 0 38,895 -250 0 -9,708 0 0 28,937

AFM Delivery and Policy 2829 20 20 550 570

Legislation and Governance 2864 0 0 93 93

Agriculture Publicity/Communications 2860 0 0 500 500

Equine Identification 2863 0 0 89 89

New Farm Entrants 2794 0 0 0 0

Local Authority Framework Funding 2831 0 0 800 800

EID Cymru 2862 0 0 0

CPH 2861 0 0 83 83

Sub Total 20 0 0 0 0 20 2,115 0 0 0 0 2,135

Sheep Compensation 2274 RPW 300 300 300

Single Payment Schemes EU 2787 RPW 300,000 300,000 300,000

Market Support Schemes EU Receipts 2788 RPW -300,000 -300,000 -300,000

SP Administration 2790 RPW 7,050 7,050 -500 -30 6,520

CAP Reform/PPIMS 2789 RPW 0 0 291 291

Sub Total 7,350 0 0 0 0 7,350 -209 -30 0 0 0 7,111

RDP Axis 1 - Farming Connect 2843 ARAD 2,111 2,111 2,111

RDP Axis 1 - RDP Farm Advisory Service 2844 ARAD 91 91 91

RDP Axis 1 - Supply Chain Effciency 2846 CAP Planning 2,923 2,923 -1,000 1,923

RDP Axis 4 - Strategy 2847 CAP Planning 1,931 1,931 1,931

RDP Axis 4 - Co-Operation 2848 CAP Planning 131 131 131

RDP Axis 4 - Running Costs 2849 CAP Planning 300 300 450 750

RDP Axis 2 - Tir Gofal 2921 RPW 13,110 13,110 13,110

RDP Axis 2 - Tir Cynnal 2922 RPW 4,863 4,863 4,863

RDP Axis 2 - Tir Mynydd 2923 RPW 411 411 411

RDP Axis 2 - Improved Land Premium 2924 RPW 27 27 27

RDP Axis 2 - Organic Farming 2926 RPW 2,800 2,800 -1,400 1,400

RDP Axis 2 - Other Agri-Environment Schemes 2927 RPW 4 4 4

RDP Axis 2 - FWS/FWPS 2928 RPW 302 302 302

RDP Axis 2 - Axis 2 Review 2929 RPW 20 20 20

RDP Technical Assistance 2931 CAP Planning 5,983 5,983 -1,600 4,383

RDP Other Expenditure 2933 CAP Planning 5,099 5,099 -380 4,719

RDP Axis 2 - Glastir Entry and Advanced 2871 RPW 14,723 14,723 -1,136 -5,700 7,887

RDP Axis 2 - Glastir Common Land Element 2872 RPW 3,303 3,303 3,303

RDP Axis 2 - Glastir Acres 2873 RPW 450 450 450

RDP Axis 2 - Glastir Woodland 2874 RPW 474 474 474

RDP Axis 3 - Diversion into Non Ag 2941 CAP Planning 178 178 178

RDP Axis 3 - Support for Business Creation 2942 CAP Planning 861 861 861

RDP Axis 3 - Encouragement of Tourism Acc 2943 CAP Planning 703 703 703

Protecting and 

improving Animal 

Health and 

Welfare
Management and delivery of TB 

Eradication and other Endemic 

Diseases

Total Protecting and improving Animal Health and Welfare

Agriculture, Food 

& Marine

Develop and deliver overarching 

policy and programmes on 

Agriculture, Food and Marine

ARAD

Delivering the programmes within 

the Rural Development Plan

OCVO

CAP Administration and making 

payments according to EU and WG 

rules

SPA Actions
Budget Expenditure Line

(BEL)
BEL Division

2013-14 

revised Final 

Budget

Transfers 

within MEG

MEG to MEG 

transfers

Allocations 

to/from 

Reserves

Other changes

2013-14           

1st Supp 

Budget

Transfers 

within MEG

MEG to MEG 

transfers

Allocations 

to/from 

Reserves

AME 

Changes

Other 

Changes

2013-14 2nd 

Supp Budget

NATURAL RESOURCES AND FOOD MAIN EXPENDITURE GROUP (MEG)

RDP Axis 3 - Basic Services for Economy 2944 CAP Planning 998 998 998

RDP Axis 3 - Village Renewal & Development 2945 CAP Planning 458 458 458

RDP Axis 3 - Conservation & Upgrading of 2946 CAP Planning 898 898 898

RDP Axis 3 - Provision of Training & Inf 2947 CAP Planning 291 291 291

RDP Axis 3 - Skills Acquisition 2948 CAP Planning 0 0 0

RDP 2014-20 2949 CAP Planning 0 0 0

Sub Total 63,443 0 0 0 0 63,443 -1,066 0 -9,700 0 0 52,677

Research & Evaluation 2240
CAP Planning / 

ARAD
806 806 806

Sub Total 806 0 0 0 0 806 0 0 0 0 0 806

Fisheries Schemes 2830 CAP Planning 244 244 244

Marine & Fisheries 2870 956 956 956

Marine & Fisheries - Non cash 2870 0 0 242 242

Marine Policy 2826 0 120 120 120

Sub Total 1,200 120 0 0 0 1,320 242 0 0 0 0 1,562

Fisheries Schemes - Non cash 2830 CAP Planning 242 242 -242 0

Sub Total 242 0 0 0 0 242 -242 0 0 0 0 0

New Farm Entrants 2794 1,705 1,705 -1,705 0

Companion Animal Welfare Scheme 2831 800 800 -800 0

Sub Total 2,505 0 0 0 0 2,505 -2,505 0 0 0 0 0

Promoting Welsh Food 2970 Food 5,000 5,000 400 5,400

Sub Total 5,000 0 0 0 0 5,000 400 0 0 0 0 5,400

80,566 120 0 0 0 80,686 -1,265 -30 -9,700 0 0 69,691

324,314 0 4,196 0 -1,232 327,278 0 -517 -22,085 0 0 304,676

Environmental Management 2812 Sponsorship 0 541 541

Local Authority General Support 2782 Sponsorship 12,000 12,000 12,000

Sub Total 12,000 0 0 0 0 12,000 541 0 0 0 0 12,541

Fuel Poverty programme 1270 P&E 23,577 2,740 26,317 -3,925 7,792 30,184

Sub Total 23,577 0 2,740 0 0 26,317 -3,925 0 0 0 7,792 30,184

Flood Risk Management & Water 2230 13,732 10,000 23,732 4,900 28,632

Local Government Flood & Coast Capital 2234 1,100 1,100 1,100

Sub Total 14,832 0 0 10,000 0 24,832 0 0 4,900 0 0 29,732

Waste 2190
Waste & 

Resource 
8,219 8,219 385 8,604

Sub Total 8,219 0 0 0 0 8,219 385 0 0 0 0 8,604

58,628 0 2,740 10,000 0 71,368 -2,999 0 4,900 0 7,792 81,061

Natural Resources Wales 2451 Sponsorship 795 795 795

Sub Total 795 0 0 0 0 795 0 0 0 0 0 795

795 0 0 0 0 795 0 0 0 0 0 795

Evidence Base

Developing an appropriate 

evidence base to support the work 

of the Department

Environment Management (Pwllpeiran) 2814 LNFD 38 38 38

38 0 0 0 0 38 0 0 0 0 0 38

59,461 0 2,740 10,000 0 72,201 -2,999 4,900 0 7,792 81,894

New Farm Entrants 2794 0 0 2,055 2,055

AFM Delivery and Policy 2829 0 0 100 100

EID Cymru 2862 0 0 0

Developing, and managing Welsh 

marine, fisheries and aquaculture 

including the enforcement of Welsh 

Fisheries

To be deleted: Developing, 

managing and enforcing Welsh 

fisheries - Non cash

Sponsor and manage delivery 

bodies

Develop and implement climate 

change, emission prevention and 

fuel povert policy, communications, 

legislation and regulation

Develop and implement flood and 

coastal risk, water and sewage 

policy and legislation

Environment

Total Environment

Marine & 

Fisheries

ARAD

Develop and deliver overarching 

policy and programmes on 

Agriculture, Food and Marine

ARAD

Total Evidence Base

Manage and implement the Waste 

Strategy and waste procurement

Total Climate Change and Sustainability

Developing & Marketing Welsh 

Food & Drink

Agriculture, Food 

& Marine

Total Department for Agriculture, Food & Marine

CAPITAL BUDGET - Departmental Expenditure Limit

Evidence based development for 

Rural Affairs

EWF

Total Resource - Natural Resources and Food

To be deleted: Meeting the needs 

of rural communities and rural 

proofing WAG actions

Delivering the programmes within 

the Rural Development Plan

Climate Change 

and Sustainability

Develop and deliver overarching 

policy and programmes on 

sustainable development and 

environment

Total Directorate: Environment

Agriculture, Food 

& Marine

SPA Actions
Budget Expenditure Line

(BEL)
BEL Division

2013-14 

revised Final 

Budget

Transfers 

within MEG

MEG to MEG 

transfers

Allocations 

to/from 

Reserves

Other changes

2013-14           

1st Supp 

Budget

Transfers 

within MEG

MEG to MEG 

transfers

Allocations 

to/from 

Reserves

AME 

Changes

Other 

Changes

2013-14 2nd 

Supp Budget

NATURAL RESOURCES AND FOOD MAIN EXPENDITURE GROUP (MEG)

0 0 0 0 0 0 2,155 0 0 0 0 2,155

CAP Reform/PIMMS 2789 RPW 0 0 44 3,000 3,044

0 0 0 0 0 0 44 0 3,000 0 0 3,044

RDP General 2841 RPW 3,054 3,054 800 3,854

RDP Axis 1 - PMG 2845 CAP Planning 1,847 1,847 1,847

RDP Axis 4 - Strategy 2847 CAP Planning 1,000 1,000 1,000

RDP Axis 4 - Co-Operation 2848 CAP Planning 0 0 0

RDP Axis 4 - Running Costs 2849 CAP Planning 200 200 200

RDP Axis 2 - Tir Gofal 2921 RPW 1,501 1,501 1,501

RDP Axis 2 - Glastir Entry and Advanced 2871 RPW 1,500 1,500 1,500

RDP Axis 2 - Glastir Common Land Element 2872 RPW 500 500 500

RDP Axis 2 - Glastir Acres 2873 RPW 346 346 346

RDP Axis 2 - Glastir Woodland 2874 RPW 340 340 340

RDP Axis 1 - Catchment Sensitive Farming 2925 CAP Planning 1,000 1,000 1,000

RDP Axis 3 - Diversification into Non Ag 2941 CAP Planning 200 200 200

RDP Axis 3 - Support for Business Creation 2942 CAP Planning 400 400 400

RDP Axis 3 - Encouragement of Tourism Acc 2943 CAP Planning 400 400 400

RDP Axis 3 - Basic Services for Economy 2944 CAP Planning 250 250 250

RDP Axis 3 - Village Renewal & Development 2945 CAP Planning 165 165 165

RDP Axis 3 - Conservation & Upgrading of 2946 CAP Planning 300 300 300

RDP Axis 3 - Provision of Training & Inf 2947 CAP Planning 70 70 70

RDP Axis 3 - Skills Acquisition 2948 CAP Planning 350 350 350

RDP 2014-20 2949 CAP Planning 0 0 0

Sub Total 13,423 0 0 0 0 13,423 800 0 0 0 0 14,223

Fisheries Schemes 2830 CAP Planning 221 221 221

Marine & Fisheries 2870
Marine & 

Fisheries
779 779 779

Sub Total 1,000 0 0 0 0 1,000 0 0 0 0 0 1,000

New Farm Entrants 2794 ARAD 0 0 0

0 0 0 0 0 0 0 0 0 0 0 0

14,423 0 0 0 0 14,423 2,999 0 3,000 0 0 20,422

73,884 0 2,740 10,000 0 86,624 0 0 7,900 0 7,792 102,316

Environment Sponsor & manage Delivery Bodies Natural Resources Wales - Pensions 2452 Sponsorship 0 0 3,600 3,600

0 0 0 0 0 0 0 0 0 3,600 0 3,600

Resource DEL 327,278 0 -517 -22,085 0 0 304,676

Capital DEL 86,624 0 0 7,900 7,792 102,316

Total DEL 0 0 0 0 0 413,902 0 -517 -14,185 0 7,792 406,992

Annually Managed Expenditure 0 0 0 0 0 0 0 0 0 3,600 0 3,600

0 0 0 0 0 413,902 0 -517 -14,185 3,600 7,792 410,592

Total Department for Agriculture, Food & Marine

Developing, managing and 

enforcing Welsh marine, fisheries 

and aquaculture including the 

enforcement of Welsh Fisheries

Develop and deliver overarching 

policy and programmes on 

Agriculture, Food and Marine

Delete Action: Meeting the needs 

of rural communities and rural 

proofing WAG actions

Total - Natural Resources and Food

Annually Managed Expenditure

Total - Natural Resources and Food

Total Capital - Natural resources and Food

ENVIRONMENT AND SUSTAINABLE DEVELOPMENT MAIN EXPENDITURE GROUP SUMMARY

Delivering the programmes within 

the Rural Development Plan

CAP Administration and making 

payments according to EU and WG 

rules

Agriculture, Food 

& Marine

Mae cyfyngiadau ar y ddogfen hon

Eitem 3



Alun Davies AC / AM 
Y Gweinidog Cyfoeth Naturiol a Bwyd 
Minister for Natural Resources and Food 

 

 

Bae Caerdydd • Cardiff Bay 
Caerdydd • Cardiff 

CF99 1NA 

English Enquiry Line  0845 010 3300 
Llinell Ymholiadau Cymraeg  0845 010 4400 

                Correspondence.Alun.Davies@wales.gsi.gov.uk 

Wedi’i argraffu ar bapur wedi’i ailgylchu (100%)                            Printed on 100% recycled paper 

 
Eich cyf/Your ref  
Ein cyf/Our ref  

 
Dafydd Elis-Thomas AC/AM 
Cadeirydd  
Pwyllgor yr Amgylchedd a Chynaliadwyedd  
Cynulliad Cenedlaethol Cymru  
Bae Caerdydd  
Caerdydd  
CF99 1NA 
 
 

 
 
 
Annwyl Dafydd  
 
 

Adroddiad – Rhywogaethau Goresgynnol Estron  
 
Diolch am eich llythyr ar 9 Ionawr 2014 a’r copi o Adroddiad Pwyllgor yr Amgylchedd a 
Chynaliadwyedd ar ei ymchwiliad i Rywogaethau Goresgynnol Estron.  
 
Rwy’n hynod ddiolchgar i’r Pwyllgor am astudio’r pwnc pwysig hwn ac am gasglu tystiolaeth 
o amrywiaeth o ffynonellau.  
 
Derbynnir mai un o’r bygythiadau mwyaf i fioamrywiaeth mewn sawl cwr o’r byd yw 
rhywogaethau goresgynnol estron.  Gan gydnabod pwysigrwydd y pwnc ac yng ngoleuni 
nifer o’n hymrwymiadau rhyngwladol i fioamrywiaeth, rwy’n gwbl gefnogol i ymateb y 
Deyrnas Unedig i gynnig y Comisiwn ar 9 Medi 2013, sef creu Rheoliad i atal cyflwyno a 
rheoli lledaeniad rhywogaethau goresgynnol estron.  Rwy’n credu y byddai hynny’n hwb 
mawr i darged 5 Strategaeth Bioamrywiaeth 2020 yr Undeb Ewropeaidd (UE), sef clustnodi 
a blaenoriaethu rhywogaethau goresgynnol estron a’u llwybrau, rheoli neu ddifa 
rhywogaethau blaenoriaeth a rheoli llwybrau er mwyn rhwystro rhywogaethau goresgynnol 
estron newydd.  Amcan y Rheoliad newydd yw pennu rheolau ar gyfer atal, lleihau a lliniaru 
effeithiau drwg rhywogaethau goresgynnol estron ar fioamrywiaeth a gwasanaethau 
ecosystem, p’un a yw’r rhywogaethau hynny wedi’u rhyddhau a’u lledaenu’n fwriadol neu’n 
anfwriadol.  Bu gan swyddogion Llywodraeth Cymru ran lawn yn y broses hon.   
 
Mae’r rheoliad drafft presennol ar Rywogaethau Goresgynnol Estron (RhGE) yn ymrwymo 
gwledydd yr UE i ddifa rhywogaethau goresgynnol estron sy’n destun pryder i’r UE ac sydd 
wedi’u rhestru yn y Rheoliad, hynny cyn gynted â phosib.  Er nad yw’r Rheoliad drafft wedi 
dod i ben ei daith eto a’i bod yn anodd rhagweld pryd a sut olwg fydd arno pan ddaw’n 
ddeddf, mae’n brawf bod yr UE wedi derbyn bod rheoli rhywogaethau goresgynnol estron 
yn fater pwysig iawn.   
  

19 Chwefror 2014 

I roi ein blaenoriaethau o ran bioamrywiaeth ar waith, mae angen trefniadau llywodraethu ar 
Gymru sy’n gwneud y gorau o arbenigeddau a chapasiti asiantaethau statudol, awdurdodau 
parciau lleol a chenedlaethol a’r trydydd sector, gan roi eglurder ynghylch pwy sydd â’r 
awdurdod a phwy sy’n atebol.  Mae Partneriaeth Bioamrywiaeth Cymru’n cynnig sylfeini cryf 
i ddatblygu fframwaith arnynt sy’n dangos trywydd clir i’r broses, o’r strategaeth i’r cyflawni, 
gan fanteisio ar alluoedd unigryw pob un o’r sefydliadau sy’n gysylltiedig â hi.    
 
Tynnodd y Pwyllgor a llawer o’r tystion sylw at bynciau fel yr hawl i fynd ar dir ac eiddo er 
mwyn cael rheoli RhGE.  Ar hyn o bryd, nid oes ffordd i orfodi perchennog neu denant tir 
neu eiddo i reoli rhywogaethau goresgynnol estron na ffordd i roi mesurau rheoli ar waith 
heb ganiatâd perchennog neu denant.  Mae Comisiwn y Gyfraith, wrth adolygu Deddfau 
Bywyd Gwyllt, wedi ystyried y mater hwn yn ddwys a difrifol gan edrych tua’r Alban a’r 
profiad a gafwyd yno. Rwyf wedi cyfarwyddo fy swyddogion i weithio gydag adrannau eraill 
y Llywodraeth i weithredu ar frys ar un o brif gynigion Comisiwn y Gyfraith, sef Gorchmynion 
Rheoli Rhywogaethau ar gyfer rheoli rhywogaethau goresgynnol estron.  Byddai 
Gorchmynion Rheoli Rhywogaethau’n cael eu defnyddio fel dewis olaf a lle bo unigolyn neu 
grŵp bychan o bobl yn peryglu ymdrech strategol ehangach oherwydd diffyg gweithredu.  
 
Rwyf wedi nodi fy ymateb i bob un o Argymhellion y Pwyllgor yn yr atodiad i’r llythyr hwn.  
 
Yn gywir  
 

 
Alun Davies AC / AM 
Y Gweinidog Cyfoeth Naturiol a Bwyd 
Minister for Natural Resources and Food 

YMATEB LLYWODRAETH CYMRU I ARGYMHELLION PWYLLGOR YR 

AMGYLCHEDD A CHYNALIADWYEDD: YMCHWILIAD I RYWOGAETHAU 

GORESGYNNOL ESTRON.  

Cyd-destun  

I roi ein blaenoriaethau o ran bioamrywiaeth ar waith, mae angen trefniadau 
llywodraethu ar Gymru sy’n gwneud y gorau o arbenigeddau a chapasiti 
asiantaethau statudol, awdurdodau parciau lleol a chenedlaethol a’r trydydd sector, 
gan roi eglurder ynghylch pwy sydd â’r awdurdod a phwy sy’n atebol.  Mae 
Partneriaeth Bioamrywiaeth Cymru, a’r ethos gref o bartneriaeth sydd ynddi, yn 
cynnig sylfeini cryf i ddatblygu fframwaith arnynt sy’n dangos trywydd clir i’r broses, 
o’r strategaeth i’r cyflawni, gan fanteisio ar alluoedd unigryw pob un o’r sefydliadau 
sy’n gysylltiedig â hi.   Mae hyn yn cyd-fynd hefyd â’n gwaith ar Reoli Adnoddau 
Naturiol a chadernid.  Mae Fframwaith Gweithredu Cyffredin Strategaeth 
Bioamrywiaeth yr Undeb Ewropeaidd (EUBS) yn cynnig model y gallai Cymru ei 
efelychu ar gyfer ei drefniadau llywodraethu, gan sicrhau drwy hynny bod targedau’r 
EUBS i gyd yn cael sylw a chynyddu potensial Cymru i ddylanwadu ar bolisi ar lefel 
yr aelod-wladwriaeth a’r UE.  
 
O ran Rhywogaethau Goresgynnol Estron, targed yr EUBS yw clustnodi a 

blaenoriaethu Rhywogaethau Goresgynnol Estron a’u llwybrau, rheoli neu ddifa 

rhywogaethau blaenoriaeth a rheoli llwybrau i rwystro rhywogaethau goresgynnol 

estron newydd, hyn oll erbyn 2020.  

Argymhelliad 1: Rydym yn argymell bod Llywodraeth Cymru yn penodi 

Cyfoeth Naturiol Cymru yn sefydliad arweiniol i gydgysylltu’r gwaith o gasglu 

data a chymryd camau i fynd i’r afael â rhywogaethau goresgynnol estron yng 

Nghymru. Dylid gwneud hyn cyn gynted â phosibl, erbyn diwedd mis Mawrth 

2014 fan bellaf.  

Ymateb: Derbyn yr egwyddor 

Mae Llywodraeth Cymru’n cytuno â chasgliad y Pwyllgor bod angen cydgysylltu 

ymdrechion i asesu’n briodol maint y risg y mae rhywogaethau goresgynnol estron 

yn ei greu a gweithredu i leihau’r risg hwnnw.  Er bod Llywodraeth Cymru’n credu 

mai Cyfoeth Naturiol Cymru, gyda chefnogaeth briodol cyrff eraill, ddylai arwain y 

gwaith casglu data a gweithredu, bydd ychwanegu at rôl Cyfoeth Naturiol Cymru yn 

debygol o olygu gwariant ychwanegol sylweddol.  Byddai’n golygu hefyd rhoi pwerau 

ychwanegol i CNC er mwyn iddynt allu cynnal y swyddogaethau ychwanegol hyn yn 

effeithiol.  

Hefyd, mae angen mwy o esboniad o bwrpas y rôl cydgysylltu data hon gan y gallai 

gynnwys ystod eang o weithgareddau ac y gellid ei dehongli mewn sawl ffordd.  Er 

enghraifft, gallai rhai o’r gweithgareddau gynnwys:  

 Cadw golwg am rywogaethau newydd. 

 Cadw golwg am newid yng ngwasgariad a/neu maint poblogaeth y 

rhywogaethau sydd yma eisoes. 

 Monitro gweithredu ac effeithiolrwydd y gweithredu.  

Ni fydd bob amser yn ymarferol ymgorffori’r gwaith cydgysylltu data o fewn 

technegau cadw golwg a rhaglenni monitro amgylcheddol sydd eisoes yn bod.  

Oherwydd eu hymddygiad ecolegol, er mwyn medru monitro rhai rhywogaethau, yn 

enwedig RhGE newydd, gallai fod yn rhaid wrth dechnegau neu ddulliau arolygu 

arbenigol neu sy’n sensitif i rywogaeth benodol.  

Mae Llywodraeth Cymru’n cytuno bod angen trefniadaeth well, ar lefel Cymru a’r DU, 

i drechu’r problemau y mae rhywogaethau goresgynnol estron yn eu hachosi.  CNC 

yw’r corff statudol sy’n gyfrifol am reoli’r amgylchedd ac adnoddau naturiol yng 

Nghymru.  Sail ei waith gyda rhywogaethau goresgynnol estron yn y môr, mewn dŵr 

croyw ac ar dir yw cyfreithiau a pholisïau ar lefel ryngwladol, Ewropeaidd a domestig.  

Bydd CNC yn y tymor byr a chan weithio ar y cyd â’r Cyd-bwyllgor Cadwraeth Natur 

(JNCC), yn gallu defnyddio’r mecanweithiau sy’n bod i weithredu yn erbyn 

rhywogaethau goresgynnol estron.  

Argymhelliad 2. Rydym yn argymell y dylai Llywodraeth Cymru nodi sut y bydd 

yn monitro perfformiad Cyfoeth Naturiol Cymru wrth fynd i’r afael â 

rhywogaethau goresgynnol estron. Dylid gwneud hyn ar adeg penodi Cyfoeth 

Naturiol Cymru yn sefydliad arweiniol.  

Ymateb: Derbyn yr egwyddor  

Gweinidogion Cymru sy’n pennu’r polisi a Fforwm Adnoddau Naturiol Llywodraeth 

Cymru sy’n cydgysylltu blaenoriaethau a safbwyntiau trafod ar draws Llywodraeth 

Cymru.  Daw mandad Bwrdd Strategaeth Bioamrywiaeth Cymru gan Weinidogion 

Cymru â’u blaenoriaethau a’u hymrwymiadau statudol.  Bydd yn troi’r rheini’n 

strategaeth ac wedyn yn cadw golwg ar y ffordd y mae’r rhaglen sy’n ei dilyn yn ei 

rhoi ar waith.  Bydd yn penderfynu ar raglenni gwaith Partneriaeth Bioamrywiaeth 

Cymru a’i Gweithgorau, gan gynnwys y Gweithgor ar Rywogaethau Goresgynnol 

Estron.  Bydd Llywodraeth Cymru’n gosod allan sut y bydd yn monitro ac yn taclo 

problemau bioamrywiaeth yng Nghymru, gan gynnwys Rhywogaethau Goresgynnol 

Estron.  

Bydd Llywodraeth Cymru yn gweithio gyda Cyfoeth Naturiol Cymru, JNCC, Bwrdd 

Rhaglen Rhywogaethau Estron Prydain a phartneriaid a rhanddeiliaid eraill i sicrhau 

bod monitro RhGE yn rhan o Gynllun Gweithredu Bioamrywiaeth ehangach a bydd 

yn ystyried cost rolau neu weithgareddau newydd.  

Argymhelliad 3. Rydym yn argymell y dylai Llywodraeth Cymru nodi sut y caiff 

Cymru ei chynrychioli fel rhan o’r Adolygiad o Strategaeth Prydain Fawr, a sut 

yr ymgysylltir â rhanddeiliaid yng Nghymru, erbyn diwedd mis Chwefror 2014. 

Ymateb: Derbyn  

I fynd i’r afael â bygythiad cynyddol rhywogaethau goresgynnol estron, cytunodd 

Gweinidogion Cymru, Lloegr a’r Alban yn 2008 i greu Strategaeth Fframwaith ar 

Rywogaethau Goresgynnol Estron ym Mhrydain Fawr.  Tair egwyddor sy’n sail i’r 

Strategaeth Brydeinig: atal, difa a rheolaeth.  Mae’r Strategaeth ar hyn o bryd yn 

destun adolygiad ar y cyd â rhanddeiliaid er mwyn gweld a yw ei hamcanion, ei 

gweithredoedd a’i mecanweithiau’n dal i fod yn berthnasol ac a oes angen eu newid 

neu ychwanegu atynt. Mae yna eisoes gydweithio clos rhwng Llywodraeth Cymru, 

NRW a grwpiau RhGE Prydeinig.  

Cyn dechrau’r adolygiad, cynhaliwyd Fforwm Rhanddeiliaid Blynyddol grwpiau RhGE 

Prydain yng Nghaerdydd ym mis Mehefin 2013.  Adolygu’r Strategaeth Brydeinig 

oedd thema ganolog y Fforwm.  Cafwyd cynrychiolaeth dda o Gymru.  Gwnaed cais 

gan grŵp RhGE Prydain i gomisiynu dau arbenigwr rhyngwladol ar y pwnc – Dr 

Piero Genovesi, Cadeirydd Grŵp Arbenigol Comisiwn Goroesiad Rhywogaethau yr 

IUCN ar Rywogaethau Goresgynnol; a’r Dr Phil Hulme o Brifysgol Lincoln, Seland 

Newydd – i lunio adroddiad.  Cefnogwyd y cynnig gan Lywodraeth Cymru.  

Rhwydwaith gwyddonol yw’r Comisiwn o fwy nag 8,500 o arbenigwyr o bron pob 

rhan o’r byd.  Mae Cymru wedi ymuno â gweithdai Defra ar gyfer rhanddeiliaid 

Prydeinig i drafod prif themâu’r Strategaeth Brydeinig – atal, darganfod yn fuan, 

cadw golwg, monitro ac ymateb yn gyflym; a lliniaru, rheoli a difa.  Amcanion y 

gweithdai oedd edrych ar hynt pob thema; ystyried beth sydd angen ei newid i 

wireddu amcanion y Strategaeth yn well; ac ystyried perthnasedd amcanion y 

Strategaeth o ran porthi blaenoriaethau’r dyfodol.  

Mae Llywodraeth Cymru a gweinyddiaethau eraill Prydain wrthi’n ystyried y 

dystiolaeth a roddwyd gerbron yr adolygiad.  Bydd Bwrdd Rhaglen Rhywogaethau 

Estron Prydain yn ystyried darganfyddiadau ac argymhellion amodol yr adolygiad.  

Ceir cyfle yn Fforwm blynyddol rhanddeiliaid grŵp RhGE Prydain ym mis Mai 2014 i 

drafod yr argymhellion hyn a sicrhau cefnogaeth iddynt cyn gofyn i Weinidogion 

Cymru, Lloegr a’r Alban gytuno arnynt.  

Argymhelliad 4. Rydym yn argymell bod Llywodraeth Cymru yn cyflwyno 

adroddiad i’r Cynulliad ar y goblygiadau i Gymru ar ôl i’r Adolygiad o 

Strategaeth Prydain Fawr gael ei gwblhau. Deallwn y dylai hynny ddigwydd tua 

diwedd 2014. 

Ymateb: Derbyn 

Argymhelliad 5. Rydym yn argymell y dylai Llywodraeth Cymru ysgrifennu i’r 

Pwyllgor Amgylchedd a Chynaliadwyedd bob blwyddyn i nodi’r cynnydd o ran 

mynd i’r afael â rhywogaethau goresgynnol estron yng Nghymru, gan 

ddechrau ym mis Mawrth 2014. 

Ymateb: Derbyn  

Argymhelliad 6. Yng nghyd-destun yr ymgynghoriad ar Bapur Gwyn Bil yr 

Amgylchedd sy’n mynd rhagddo ar hyn o bryd, rydym yn argymell bod 

Llywodraeth Cymru yn ystyried rhinweddau rheoli rhywogaethau goresgynnol 

estron ar sail dalgylchoedd afonydd wrth ddiffinio’r ardaloedd ar gyfer dull o 

reoli adnoddau naturiol sy’n seiliedig ar ardaloedd.  

Yr ymateb a gynigir: Derbyn 

Mae’r ymgynghoriad ar y Papur Gwyn yn cynnwys cynnig bod rheolaeth ar sail ardal 

yn dod yn rhan o Bolisi Adnoddau Naturiol.  Er nad ydym wedi cytuno eto beth yw 

ystyr ardal, dylai’r ffordd hon o reoli ein helpu i nodi pa broblemau, gan gynnwys 

Rhywogaethau Goresgynnol Estron, sy’n wynebu ecosystemau gwahanol ac i 

ddatblygu ffyrdd priodol o’u datrys. Byddai rheoli Rhywogaethau Goresgynnol Estron 

ar sail dalgylch afon yn ffordd effeithiol o fynd i’r afael â rhywogaethau dyfrol sy’n 

cael eu lledaenu gan afonydd.  Ond ni ddylid diystyru ffactorau eraill sy’n seiliedig ar 

le wrth ddiffinio ‘ardal’.  Bydd gofyn felly pwyso a mesur rhinweddau defnyddio 

dalgylch afon ar gyfer rheoli RhGE a diffiniadau eraill o ardal ar gyfer rheoli RhGE ar 

dir ac yn y môr hefyd.  

Argymhelliad 7. Rydym yn argymell bod Llywodraeth Cymru yn nodi sut y 

mae’n ystyried y broblem o ran cael mynediad i dir at ddibenion ymdrin â 

rhywogaethau goresgynnol estron, yn enwedig yng nghyd-destun Bil yr 

Amgylchedd sydd ar y gweill ac adolygiad y Gweinidog Diwylliant a 

Chwaraeon o ddeddfwriaeth ynghylch mynediad.  

Yr ymateb a gynigir: Derbyn  

Er ein bod yn derbyn yr Argymhelliad ac yn cytuno ag ef, byddai angen rhoi 

ystyriaeth ofalus i heriau gosod sail statudol ar gael mynediad at dir i daclo RhGE.  

Byddwn yn ystyried unrhyw argymhellion ynghylch gofynion deddfwriaethol sy’n 

deillio o adolygiad Comisiwn y Gyfraith o ddeddfwriaeth bywyd gwyllt, gan gynnwys 

cyflwyno gweithdrefnau ar gyfer rheoli rhywogaethau a’r trywydd y mae’r Alban 

wedi’i ddilyn trwy ei Bil Bywyd Gwyllt a’r Amgylchedd Naturiol.  Er hynny, ni chynigir 

bod Bil yr Amgylchedd na’r Adolygiad o’r Ddeddfwriaeth Mynediad yn mynd â hyn yn 

ei flaen.  Byddwn yn cyhoeddi maes o law sut yr awn ati i ystyried pwnc mynd ar dir i 

reoli RhGE.  

Argymhelliad 8. Rydym yn argymell bod Llywodraeth Cymru yn ymateb i 

gynigion y Comisiwn Ewropeaidd ar gyfer rhywogaethau goresgynnol estron 

a’r goblygiadau i Gymru. Wrth wneud hynny, gofynnwn i’r ymateb hwnnw 

gynnwys manylion am drafodaethau a gafwyd rhwng Llywodraeth Cymru a 

Llywodraeth y DU mewn perthynas â’r cynigion hyn.  

Yr ymateb a gynigir: Derbyn  

Cyn cyhoeddi cynigion yr UE, cafodd rhith-grwpiau polisi, technegol a rhanddeiliaid 

eu sefydlu ac yna ers eu cyhoeddi, ymgynghorwyd yn helaeth â’r grwpiau hynny 

ynghylch ymateb y DU i’r cynigion.  Mae Llywodraeth Cymru wedi cyfrannu at y grŵp 

polisi a drefnwyd gan Defra. Yn aelodau o’r grŵp y mae swyddogion o Defra sy’n 

delio ag iechyd anifeiliaid a phlanhigion, dyframaethu a physgodfeydd a’r strategaeth 

forol ynghyd ag economegwyr a chyfreithwyr, Y Sefydliad Rheoli Morol, 

Llywodraethau Gibraltar, Gogledd Iwerddon a’r Alban, Swyddfa’r Cabinet, yr Adran 

Busnes, Arloesi a Gwyddoniaeth, y Swyddfa Gartref, lluoedd Ffiniau’r DU a’r 

Swyddfa Dramor a Cymanwlad.  

Mae’r ddeddfwriaeth yn cael ei llunio i sicrhau yr eir i’r afael â rhywogaethau 

goresgynnol estron mewn ffordd effeithiol a chost effeithiol, tra’n osgoi gwendidau yn 

y broses weithredu yn ogystal ag unrhyw feichiau gweinyddol diangen.  

